
(Acta número 9)

Secretario:

Dª. R. A. F.
No Pazo da Excma. Deputación Provincial de Lugo, sendo as dezasete horas do día vinte e seis de outubro de dous mil dez, baixo a Presidencia do titular do cargo, Ilmo. Sr. D. J. R. G. B., reúnense os señores Deputados na marxe relacionados, co obxecto de celebrar, en primeira convocatoria, sesión ordinaria convocada para este efecto.

Actúa de Secretario o titular da Corporación, D. F. M. F., e  asiste a Interventora Dª. R. A. F. 
Non asisten a señora Vicepresidenta Dª. Lara Méndez López, e o señor Deputado D. J. M. Y. G.
Aberta a sesión, adoptáronse, en relación cos asuntos incluídos na Orde do Día, os seguintes acordos.

1.- APROBACIÓN, SE PROCEDE, DA ACTA DA SESIÓN ORDINARIA CELEBRADA O DÍA VINTE E OITO DE SETEMBRO DE DOUS MIL DEZ.

O Sr. Presidente pregunta aos Sres. Deputados se teñen que  formular algunha observación á acta da sesión ordinaria celebrada o día vinte e oito de setembro de dous mil dez, e ao non presentarse ningunha emenda, apróbase por unanimidade.
COMISION DE PERSOAL E REXIME INTERIOR

2.- Proposta de aprobación, se procede, da Ordenanza Reguladora da Administración Electrónica.


Dáse lectura ao ditame da Comisión de Persoal e Réxime Interior, que textualmente di o seguinte:

“Vista a proposta en relación co asunto figurado no epígrafe, que di:


“A Excma. Deputación Provincial de Lugo, na súa política de reforzar a excelencia nos servizos e a adecuación ás novas tecnologías da información, dando cumprimento ao preceptuado na Lei 11/2007, de 22 de xuño, de acceso electrónico da cidadanía ós servizos públicos, e dada a intención desta Diputación de mellorar o servizo ofrecido ós cidadáns, dando desposta ó principio de eficacia proclamado na nosa Carta Magna, así como os compromisos comunitarios e demais iniciativas europeas relacionadas, acordase establecer o marco normativo no que a Deputación de Lugo asume o compromiso de impulsar unha administración que empregue os medios electrónicos necesarios para facilitar a relación da cidadanía con esta administración, por medio da aprobación da Ordenanza reguladora da administración electrónica da Deputación de Lugo, habilitando, deste xeito, dito canal de comunicación e imipulsando políticas de calidade e eficiencia e eficacia nos servizos ós cidadáns.

Polo anterior, proponse ao Pleno, a adopción do seguinte acordo:

De conformidade co establecido na Lei 11/2007, de 22 de xuño, de acceso electrónico da cidadanía ós servizos públicos; o artigo 70 bis da Lei 7/1985, Reguladora das Bases de Réxime Local; a Lei 30/1992 de 26 de novembro, de Réxime Xurídico das Administracións Públicas e do Procedemento Administrativo Común, no seu artigo 45; e demais normativa relacionada e de desenvolvemento, proponse:

Aprobar inicialmente a Ordenanza reguladora da administración electrónica da Deputación de Lugo e sometela a información pública durante trinta días para a presentación de reclamacións ou suxerencias. No caso de non presentarse ningunha reclamación ou suxerencia, entenderase definitivamente aprobada”.

A Comisión Informativa de Personal e Réxime Interior, por maioría, coa abstención dos señores Deputados D. J. G. B., D. J. M. M. D. e D. M. J. G. C., membros do Grupo Popular, acorda informar favorablemente a proposta presentada e sometela ao Pleno para a súa aprobación se procede.
O Pleno da Corporación, por unanimidade, acorda prestar aprobación á proposta presentada.

COMISIÓN DE URBANISMO E MEDIO AMBIENTE 

3.- Proposta de aprobación, se procede, de alleamento de parcelas sobrantes ao propietario linDeiro, no Concello de Cervo.


Dáse lectura ao ditame da Comisión de Urbanismo e Medio Ambiente, que di o seguinte:


Vista a proposta en relación co asunto sinalado no epígrafe, que di textualmente:

“Instruído expediente para a declaración de parcelas sobrantes e o seu alleamento directo ao propietario lindeiro, dun tramo de estrada provincial en desuso que polas súas características físicas, forma irregular, extensión y emprazamento non e susceptible de uso adecuado da estrada provincial E.P. 1502 “de Burela, por Vilaestrofe a Ferreira” cunha extensión de 160,00 m2. 

Considerando que a propietaria lindeira, Dª. O. B. L., solicitou o alleamento da dita porción de terreo, ao abeiro do disposto no art. 115 do Regulamento de Bens das Entidades Locais, que sinala que as parcelas sobrantes serán alleadas por venda directa ao/s propietario/s o permutadas con terreos destes.

Considerando que, tramitado o expediente, son incorporados a este a Memoria, o Informe do Secretario da Corporación, o Informe de Intervención, o Informe técnico da Área de Infraestruturas e Obras e unha vez feita comprobación catastral, demostra que a solicitante é a única lindeira da porción de terreo e a valoración técnica que acredita de modo irrefutable o seu prezo xusto.


Logo de ver os artigos 7, 8, 3, 4.a), 115.1 y 118 do Regulamento de Bens das Entidades Locais aprobado por R.D. 1372/86 de 13 de xuño, artigo 81.2 da Lei 7/85 de 2 de Abril Reguladora das Bases de Réxime Local, artigo 269.3 da Lei 5/97 de 22 de xullo de Administración Local de Galicia, propoño ao Pleno da Corporación a adopción do seguinte acordo:


Primeiro.- Declarar expresa e formalmente que o tramo sobrante na estrada provincial E.P. 1502 “de Burela, por Vilaestrofe a Ferreira” dunha mensura de 160,00 m2 constituído por un tramo de estrada provincial en desuso, queda desafectado legalmente do seu uso ao abeiro do disposto no artigo 8.4.a) do Regulamento de Bens das Entidades Locais e de acordo con lo que prevé o artigo 8.3 do mesmo texto legal.

Segundo.- En consecuencia co anterior, procede o seu alleamento directo a propietaria lindeira Dª. O. B. L., en virtude do artigo 115 do Regulamento citado, polo valor asignado a ésta polo técnico provincial, 1.168,00 € (mil cento sesenta e oito euros)”.


A Comisión de Urbanismo e Medio Ambiente, por maioría, coa abstención dos señores Deputados D. J. G. B., D. J. M. M. D. e D. M. J. G. C., acorda ditaminar favorablemente a proposta presentada e elevala ao Pleno para a súa aprobación se procede.
O Pleno da Corporación, por unanimidade, acorda prestar aprobación á proposta presentada.

COMISION DE BENESTAR SOCIAL, IGUALDADE, XUVENTUDE E TURISMO

4.- Encomenda de xestión á Sociedade Urbanística Provincial de Lugo, S.A., para a construcción e xestión de centros de atención a persoas maiores.

Dáse lectura ao ditame da Comisión de Benestar Social, Igualdade, Xuventude e Turismo, que textualmente di:

“Vista a proposta de encomenda de xestión á Sociedade Urbanística Provincial de Lugo, S.A., para a construcción e xestión de Centros de Atención a Persoas Maiores,  que di o seguinte:

“O artigo 25 da Declaración Universal dos Dereitos Humanos establece que: “Toda persona tiene derecho a un nivel de vida adecuado que le asegure, así como a su familia, la salud y el bienestar, y en especial la alimentación, el vestido, la vivienda, la asistencia médica y los servicios sociales necesarios.”
O artigo 9.2 da Constitución española establece que: “Corresponde a los poderes públicos promover las condiciones para que la libertad y la igualdad del individuo y de los grupos en que se integra sean reales y efectivas; remover los obstáculos que impidan o dificulten su plenitud y facilitar la participación de todos los ciudadanos en la vida política, económica, cultural y social.”
O artigo 27.23 do Estatuto de Autonomía de Galicia, en concordancia co artigo 148.1º.20 da Constitución española, establece que: “Corresponde a la Comunidad Autónoma gallega la competencia exclusiva en materia de asistencia social.”
O artigo 25 e 26 da Lei 7/1985 de Bases de Réxime Local establece que: “El Municipio, para la gestión de sus intereses y en el ámbito de sus competencias, puede promover toda clase de actividades y prestar cuantos servicios públicos contribuyan a satisfacer las necesidades y aspiraciones de la comunidad vecinal. El Municipio ejercerá, en todo caso, competencias, en los términos de la legislación del Estado y de las Comunidades Autónomas, en las siguientes materias: (…) k. Prestación de los servicios sociales y de promoción y reinserción social. (…) Sólo la Ley determinará las competencias municipales en las materias enunciadas”.

Neste sentido, a Lei 13/2008 de 3 de decembro de Servizos Sociais de Galicia establece no seu artigo 60 que: “De conformidade co previsto na presente Lei e na legislación de aplicación sobre réxime local, corresponde aos concellos, no marco da planificación e ordenación xeral do sistema galego de servizos sociais, las seguintes competencias: a. A creación, xestión e mantemento dos servizos sociais comunitarios básicos (…). Estas competencias exerceranse polos concellos, por sí mesmos ou asociado, ou a través das fórmulas de colaboración interadministrativa, a fin de acadar unha mayor eficacia e rendibilidade social dos recursos disponibles”.
O artigo 61 da mesma Lei de Servizos Sociais establece que: “De cara a garantir unha oferta pública de servizos sociais a todas as persoas, con independencia da súa residencia, todos os concellos de Galicia asegurarán, como mínimo, a prestación de servizos sociais comunitarios básicos de titularidade municipal”. Sinalando o artigo 63 que: “As deputacións provinciais, de conformidad eco previsto na normativa de réxime local, proporcionarán asistencia económica, técnica e jurídica aos concellos na execución das súas competencias en materia de servizos sociais, especialmente na prestación de servicios sociais comunitarios básicos por aqueles concellos con menos de vinte mil habitantes”.
Por outro lado, a mencionada asistencia da Deputación Provincial aos Municipios xa se regula claramente no artículo 36 da Lei 7/1985 de Bases de Réxime Local, ao establecer que: “Son competencias propias de la Diputación (…) La coordinación de los servicios municipales entre sí para la garantía de la prestación integral y adecuada (…) Son fines propios y específicos de la Provincia garantizar los principios de solidaridad y equilibrio intermunicipales, en el marco de la política económica y social, y, en particular, asegurar la prestación integral y adecuada en la totalidad del territorio provincial de los servicios de competencia municipal.” Matizando o artígo 26.3 da mesma que: “La asistencia de las Diputaciones a los Municipios, prevista en el artículo 36, se dirigirá preferentemente al establecimiento y adecuada prestación de los servicios públicos mínimos”.
Sobre os anteriores principios construiuse o actual sistema de benestar do estado social donde os poderes públicos están obrigados a actuar positivamente a favor de aqueles que quedan ou están en risco de quedar á marxe da sociedade e a crear as condicións para que todas as persoas disfruten dunha real igualdade de oportunidades.
No caso particular de Galicia existen certos rasgos propios que se deben considerar para configurar o noso sistema social: o envellecemento forxado polo abandono da sociedade rural nas últimas décadas acada agora valores alarmantes e insostibles en boa parte da Galicia interior; a precarización laboral, o desarraigo territorial, a soedade e o abandono real de persoas maiores en zonas ailladas, xeneran novas formas de pobreza, dependencia e exclusión social ás que fai falta dar unha adecuada resposta.

Os efectos deses cambiso nas familias e as persoas están condicionando novos enfoques nas políticas sociais, polo que fai falta crear respostas desde e para a sociedade galega. E esa evolución da realidade dos sistemas de intervención social e da propia conciencia cidadá a que obriga á materialización efectiva do benestar social, de prevención da discriminación e da exclusión, e, en xeral, como medio de realización dos dereitos sociais básicos do pobo galego.

A realidade da maioría dos municipios galegos é nestes momentos a falta de dotacións sociais que respondan dunha maneira eficaz e eficiente ás demandas dos cidadáns, sobre todo daqueles máis desfavorecidos ou que se encontran nunha situación de dependencia. Na actualidade non hai unha resposta clara por parte da administración autonómica ás demandas sociais dos municipios, polo que deben buscar o apoio para a prestación integral dos seus servizos no órgano provincial.
Ao mesmo tempo e dada a situación actual, as previsións orzamentarias resultan insuficientes, o que non asegura unha homoxeneidade na oferta e calidade dos servizos, prexudicando de novo os cidadáns, polo que fai falta establecer unha dotación orzamentaria co obxectivo de conseguir un compromiso de esforzo financeiro público.
No escenario descrito a Deputación Provincial de Lugo está interesada na construción de dotacións públicas que respondan ás demandas e necesidades dos veciños da provincia, principalmente daquelas persoas maiores que necesiten unha atención integral por presentar unha situación de dependencia ou necesiten especial apoio e que actualmente se encontran desamparados ante a escaseza de prazas dispoñibles nos centros sociais.

A Deputación Provincial de Lugo, actuando dentro das súas competencias e segundo os principios de solidariedade e equilibrio intermunicipal, pretende dar resposta ás demandas municipais favorecendo o desenvolvemento económico e social da Provincia, a través de dotacións sociais que melloren a calidade de vida dos cidadáns, asegurando a prestación integral e axeitada, na totalidade do territorio provincial, dos servizos de competencia municipal.
A Deputación Provincial de Lugo, na súa función de asistencia, trata deste xeito de corrixir o desequilibrio social existente ante a falta de capacidade económica municipal, colaborando na implantación de dotacións que permitan conseguir unha igualdade real e efectiva no acceso aos recursos e servizos sociais na Provincia, dando resposta ás necesidades propias dos cidadáns, todo iso baixo os principios de igualdade de oportunidades, non discriminación e acceso universal das persoas con discapacidade.

A Deputación Provincial de Lugo própónse como obxectivo a construción e xestión dunha serie de centros de atención para as persoas maiores na Provincia, principalmente naqueles Concellos que carezan destes centros ou a súa poboación maioritaria se encontre dentro dos parámetros que regulan este tipo de dotación social e que se define como aquel equipamento, establecemento ou instalación en que se preste, dun xeito estable e continuado unha atención integral directa a aquelas persoas con idade igual ou superior a 65 anos que ingresen sendo autónomas ou que están nunha situación de dependencia leve ou moderada, ou excepcionalmente, maiores de 60 e que pola súa situación persoal ou social precisen destes centros.
A Deputación Provincial de Lugo pretende a construción, posta en servizo e futura explotación de dotacións públicas sociais na provincia de Lugo e para iso entende que a entidade máis axeitada será a Sociedade Urbanística Provincial de Lugo S.A. que se constitúe como medio propio instrumental e servizo técnico da Deputación Provincial, estando obrigada a realizar os traballos que esta lle encomende, segundo establece o artigo 2 dos Estatutos da citada Sociedade e que nos seus orzamentos para 2010 xa dispón dunha previsión orzamentaria de doce (12) millóns de euros para o desenvolvemento de sistemas xerais de equipamento e dotacións sociais.
A Deputación Provincial de Lugo creou a Sociedade Urbanística Provincial de Lugo S.A., que é unha sociedade mercantil de capital integramente público provincial, e segundo dispoñen os seus Estatutos sociais: “ten a consideración de medio propio instrumental e servizo técnico da Deputación Provincial de Lugo, estando obrigada a realizar os traballos que esta lle encomiende nas materias sinaladas neste artigo e no seguinte, dando especial prioridade a aqueles que sexan urxentes, e todo de acordo coas instrucións fixadas unilateralmente pola Deputación Provincial de Lugo.”
Nos citados Estatutos sociais sinálase pola súa parte que: “As relacións da Sociedade coa Deputación Provincial, de que é medio propio e instrumental e servizo técnico, teñen natureza instrumental e non contractual, articulándose a través das encomendas de xestión prevista nos artigos 24.6 da Lei 30/2007, do 30 de outubro, de Contratos do Sector Público, polo que, a todos os efectos, son de carácter, dependente e subordinado.”
Neste sentido o artigo 24.6 da Lei 30/2007, de Contratos do Sector Público dispón que: “Aos efectos previstos neste artigo e no artigo 4.1.n), os entes, organismos e entidades do sector público poderán ser considerados medios propios e servizos técnicos daqueles poderes adxudicadores para os que realicen a parte esencial da súa actividade cando estes ostenten sobre os mesmos un control análogo a que poden exercer sobre os seus propios servizos. Se se trata de sociedades, ademais, a totalidade da súa capital terá que ser de titularidade pública. En todo caso, entenderase que os poderes adxudicadores ostentan sobre un ente, organismo ou entidade un control análogo a que teñen sobre os seus propios servizos se poden conferirlles encomendas de xestión que sexan de execución obrigatoria para eles de acordo con instrucións fixadas unilateralmente polo encomendante e cuxa retribución se fixe por referencia a tarifas aprobadas pola entidade pública de que dependan”.
A Sociedade Urbanística Provincial de Lugo S.A. co obxectivo de poder cumprir a encomenda de xestión da Deputación Provincial e respondendo aos requisitos legais que comporta a construción, posta en servizo e xestión deste tipo de dotacións, está tramitando a súa inscrición no Rexistro Único de Entidades Prestadoras de Servizos Sociais da Xunta de Galicia, seguindo as esixencias do Título VIII, Capítulo I da Lei 13/2008 de 3 decembro de Servizos Sociais de Galicia e as súas disposicións de desenvolvemento, que actualmente segundo a súa Disposición Transitoria Segunda, serán aquelas que desenvolvían a Lei 4/1993.
No mesmo sentido, a Sociedade Urbanística Provincial de Lugo S.A. estará obrigada a solicitar a pertinente autorización administrativa do departamento da Xunta de Galicia competente en materia de autorizacións de servizos sociais, para a súa creación ou construción, inicio de actividades, modificación substancial e cesamento de actividades.
Polo tanto, unha vez aprobado polo Pleno da Deputación Provincial de Lugo a presente proposta de actuación e encomenda de xestión á Sociedade Urbanística Provincial de Lugo S.A. para a construción e posta en funcionamento das dotacións sociais, o Presidente queda facultado pola aprobación desta proposta para a sinatura con cada Concello dos distintos convenios particulares de colaboración en que se establecerán as condicións propias e características técnicas individualizadas.
Nos convenios de colaboración específicos entre a Deputación Provincial de Lugo e cada un dos Concellos da provincia será condición básica as seguintes:
1.- Os Concellos adquiren o compromiso de colaborar, impulsar e favorecer en todos aqueles aspectos administrativos que posibiliten as fins do convenio de colaboración coa Deputación Provincial de Lugo.
2.- Os Concellos cederán gratuitamente á Deputación Provincial de Lugo, para a edificación e servizos que se pretenden construír, o solo libre de cargas capaces de recibir a dotación coas características técnicas e urbanísticas necesarias, sendo a viabilidade técnica da mesma constatada polos técnicos da Sociedade Urbanística Provincial de Lugo S.A. A Deputación Provincial resérvase a potestade de transmisión do solo á Sociedade Urbanística Provincial na súa condición de medio propio.
3.-  Os Concellos achegarán á Deputación Provincial de Lugo para a execución do convenio de colaboración unha cantidade económica mínima de douscentos mil (200.000) euros. A devandita cantidade aboarase condicionada á propia construción e á consecución de fitos concretos que se fixarán especificamente con cada Concello.
4.- No suposto de que a Deputación Provincial de Lugo ou a Sociedade Urbanística Provincial de Lugo S.A. sexa a propietaria do solo en onde vaíase a situar a dotación social no momento da sinatura dos distintos convenios específicos de colaboración, o Concello deberá aboar o importe íntegro do valor do solo a quen sexa titular do mesmo.
5.- Os Concellos, mentres se manteña a xestión directa por parte da Sociedade Urbanística Provincial de Lugo S.A., comprométense a facilitar a construción e xestión da residencia pola Sociedade Urbanística Provincial e asumirán o custo de calquera obra de urbanización que sexa precisa para executar o cubro da normativa urbanística existente ou futura.
A Deputación Provincial de Lugo entende que a valoración económica previa ao proxecto definitivo, presupón un investimento total para o solo, edificio e mobiliario en cada municipio que se estima nun mínimo de 1.750.000 €.
A Deputación Provincial de Lugo comprométese a fixar uns prezos por cuarto acordes co fin do servizo social que presta, baseados nos pertinentes informes técnicos elaborados pola Sociedade Urbanística Provincial, e será a encargada de realizar a oferta pública de prazas do equipamento, fixando para iso todas as condicións necesarias para o axeitado funcionamento da instalación e da súa amortización a través do pertinente Regulamento de funcionamento interno da instalación aprobada pola propia Deputación Provincial.

A Sociedade Urbanística Provincial de Lugo S.A. como medio propio da Deputación Provincial, aplicará obrigatoriamente estas tarifas na xestión que realice en cada dotación social sen que sexa obstáculo para a prestación do servizo de atención en condicións axeitadas.
A Sociedade Urbanística Provincial de Lugo S.A. remitirá á Deputación Provincial, para o seu trámite correspondente, un informe anual en que constarán todos aqueles aspectos concernentes á actividade de cada centro social.
Calquera diferenza económica que poida producirse entre o custo real de amortización e explotación das distintas dotacións sociais e ingresádoo pola Sociedade Urbanística Provincial de Lugo S.A. será asumido pola Deputación Provincial de Lugo e abonado anualmente á Sociedade Urbanística.
O Presidente da Deputación Provincial de Lugo comprométese a impulsar e favorecer a construción dos centros sociais naqueles Concellos cos que firme os convenios de colaboración específicos, asegurando deste xeito un compromiso estable de xestión e garantindo a prestación do servizo”.
A Comisión  de Benestar Social, Igualdade, Xuventude e Turismo, por maioría, coa abstención dos señores Deputados D. J. G. B., D. J. C. F. e D. J. M. M. D., acorda ditaminar favorablemente a proposta presentada e elavala ao Pleno para a súa aprobación se procede”:
Neste momento incorpórase á sesión a señora Deputada Dª. M. X. V. B.

Intervén o Sr. Presidente, quen se manifesta no seguinte sentido:

"O que se propón neste punto é esa actuación da Deputación Provincial de Lugo para a construción e xestión de centros de atención a persoas maiores, e ao mesmo tempo a encomenda que se fai á Sociedade Urbanística Provincial, dentro da cal hai un obxecto amplo que naceu ao amparo da construción de polígonos e actuacións urbanísticas, pero que o seu obxecto permite o labor e as encomendas e realización de funcións máis alá do mundo puramente urbanístico.

Eu creo que non minto se digo que hoxe se torna nunha necesidade que probablemente hai dez anos non era tal, non soamente na provincia senón tamén en Galicia e se me apuran ata en España; a necesidade de que temos cada vez máis persoas maiores, pola maior expectativa de vida que se está a vivir neste país, pero ao mesmo tempo polas maiores atencións que se deben dedicar a esas persoas maiores, e sobre todo un interese crecente por parte dos Concellos de dar resposta, dentro dos seus termos municipais, a unha necesidade que demandan os seus veciños. E unha vez que temos finalizado o proceso de transferencias hospitalarias, é dicir a prestación sanitaria a favor de quen cremos ademais que debe ostentar esa prestación única do servizo que radica no Servizo Galego de Saúde, na Consellería de Sanidade, polo tanto na Xunta de Galicia, estas novas necesidades creo que deben ser participadas polo resto das Administracións co fin de que nesa satisfacción desas novas necesidades non nos manteñamos á marxe. Por todo iso se propón esa actuación por parte da Deputación, de acordo cos Concellos, e con participación tamén activa por parte dos Concellos, para a elaboración e realización, construción e posterior xestión deses centros onde se atenderá as persoas maiores e onde se establece esa encomenda á Sociedade Urbanística".

A continuación intervén o Sr. Deputado D. J. G. B., en representación do Grupo Popular, para dicir o seguinte:

"En principio dicir que é unha iniciativa que podemos aceptar como válida, de feito a imos aceptar como boa. Pero o que si é certo é que non está nada claro nin definido, mesmo nin no que son os presupostos da Sociedade Urbanística Provincial para o presente ano, non está especificado cales son os Concellos que se van ver beneficiados coa construción destes centros.

Non estamos a obviar que é unha inversión de doce millóns de euros, e que polo tanto a estas alturas do ano, e digo isto porque hai oito ou nove meses que foron aprobados os presupostos desta Deputación, dentro dos que se inclúen os da Sociedade Urbanística Provincial, e ao mellor non estaría de máis que vostede trouxese a Pleno xunto con esta proposta aquela relación de Concellos onde se van construír estes centros porque se nos presupostos de SUPLUSA aparece unha relación de vinte e un ou vinte e trés Concellos, segundo se desprende das súas declaracións na prensa, non todos estes Concellos van ser beneficiarios e beneficiados cun centro destas características, senón soamente dez ou doce. Entón sería bo, supoño que terían tempo sobrado durante estes oito ou nove meses transcorridos dende a aprobación dos presupostos ata o día de hoxe, para establecer os criterios necesarios e suficientes, ou polo menos coñecer eses criterios, para ver que Concellos se van beneficiar destes centros. Non queremos pensar que se vaian facer estes centros cuns criterios de marcado cariz partidista, porque precisamente na relación que está establecida nos presupostos de SUPLUSA, incluídos nos da propia Deputación, o que si é certo é que a relación entre uns Concellos e outros é abrumadora cara a un sentido político e dende logo deixa en moi mal lugar ás persoas que no seu día dixeron que nesta Deputación se ía gobernar para todos.

Polo tanto o que pedimos neste sentido é que haxa unha claridade meridiana á hora de fixar os criterios para a elaboración deses convenios; que haxa unha claridade meridiana con respecto á institución municipal como tal; e que efectivamente isto se faga non con criterios dunha política partidista ou electoral de cara ás eleccións de dentro de sete meses porque sinceramente se a vostede se lle ocorreu esta idea, que non digo que sexa mala, pero co tempo que ten vostede para discorrer probablemente se lle ocorrese antes e probablemente os resultados se puidesen levar a cabo antes".

Intervén a continuación o Sr. Presidente, quen se manifesta no seguinte sentido:

"Moitas cousas se poderian facer antes, iso ninguén o discute; fraguar esta idea leva tamén o seu tempo. É certo que eu dicía na miña primeira intervención que o proceso de transferencias sanitarias, tanto do Hospital San Rafael como de San José, se produciron hai escasamente uns meses; iso ponnos á Deputación noutra dinámica en canto a explorar novos campos onde se pode ser extraordinariamente útil. E este traballo non é recente, é un traballo que o propio Consello de Administración debateu no seu día no seo da Sociedade Urbanística sobre un estudio que existía, onde se tiña en conta o envellecemento da poboación, sobre todo unha forte presenza territorial; hai algunhas cuestións, como que en lugares máis poboados xa teñen residencias deste tipo, probablemente cun número de prazas maior, froito tamén de que teñen unha maior poboación; son diferentes criterios que se poden combinar, e en todo caso a maior actuación da Deputación débese dirixir fundamentalmente a axudar aos Concellos a que non perdan poboación, a atender ás persoas maiores que o necesitan, pero tamén esas actuacións creo que axudan a un Concello a non perder poboación, a xerar emprego, e en definitiva a prestar servizos novos que son as novas necesidades que hai en moitos Concellos desta provincia.

Por certo, aínda que nesta propia encomenda a Sociedade Urbanística e a aprobación desta actuación faculta ao Presidente para asinar os convenios, eu xa lle quero anunciar que esta decisión pasará polo Consello de Administración onde estamos representados todos os Partidos Políticos que estamos neste Pleno.

Eu creo que é unha actuación boa, vostede mesmo o di, o cal eu lle agradezo; creo que é unha boa idea, que nos permite cubrir ocos que actualmente ten a Xunta de Galicia que é a que ten a responsabilidade de desenvolver esta xestión. E eu creo que ademais a Xunta de Galicia o entenderá como unha medida positiva, sobre todo pensando onde hai maior dispersión da poboación, onde hai máis problemas de perda de poboación, onde hai máis poboación envellecida, onde hai menor desenvolvemento; eu creo que é aí onde se vai notar o contrapunto da Administración e onde queremos trasladar esa idea de que as Administracións, neste momento que se cuestiona tanto o seu papel, están para prestar servizos que son demandados pola sociedade.

Polo tanto, quedandome coa aportación positiva a expensas da súa segunda quenda, eu creo que esa decisión pesará, como non debe de ser doutra forma, non na vontade ou no coñecemento que poida ter o Presidente senón apoiado e asesorado polo Consello de Administración, que eu creo que é a mellor forma de facer as cousas, loxicamente pasando polo Pleno como debe facerse en todo caso".

A continuación intervén o Sr. Deputado D. J. G. B., en representación do Grupo Popular, no seguinte sentido:

"Nós iamos pedir que este asunto se trate precisamente no Pleno, porque consideramos que é un tema de capital importancia no que se refire ao servizo en si e tamén á inversión. De tódos os xeitos insisto nunha parte da miña primeira intervención, e é que sería bo que os criterios se marquen con perfecta nitidez, e que non haxa ningunha sombra de dúbida ao respecto. E o que si lle pediría é que cando faga algún tipo de manifestación pública sobre isto non semente dúbidas no sentido de dicir que pode ser un Concello ou outro, porque ao mellor algún dos que vostede citou xa ten algunha instalación dese tipo; e iso, coincidirá comigo en que non é demasiado beneficioso precisamente para a Institución provincial; eu creo que aquí as cousas hai que facelas con moita máis claridade, con moita máis transparencia cara ao exterior e non estar a levantar dúbidas e incitando ás sospeitas de se vai ser un Concello ou outro.

Polo tanto nós entendemos que é bo tamén que eses criterios e que esa última decisión sexa ratificada polo Pleno desta Corporación, como non podía ser doutra forma, aínda tendo en conta que o Consello de Administración pode ter certa potestade, e vostede como Presidente tamén, pero é bo pola transparencia que poida haber de cara ao exterior".

Intervén o Sr. Presidente, no seguinte sentido:

"Eu necesariamente non podía expresar a vontade da Deputación mentres non se votase aquí. Mal podo expresar toda a miña opinión e os meus desexos se non se pronuncia o Consello de Administración; é dicir eu estaría a ser temerario se fago calquera valoración antes de aprobarse neste Pleno. Polo tanto respectuoso ao cen por cento co que decida este Pleno; pasará hoxe unha fase, se é aprobado; e pasará outra fase que é a do Consello de Administración. Insisto, aínda podendo facelo o Presidente, pero non é ese o desexo nin meu nin de quen sostén este goberno, polo tanto en todo caso eu creo que é a mellor forma de facelo. Bueno,  algúns explicitan máis determinadas obras, eu creo que se vai facer en Baleira, hai un compromiso de facerse en Fonsagrada, outra parece ser que é en Foz; é máis, nós queremos facelo tamén de acordo coa Xunta, eu estou encantado de que a Xunta faga esas obras, se as fai pois perfecto, porque haberá máis beneficios para máis veciños e veciñas desta provincia; como eu estou seguro ademais de que a Xunta verá con bos ollos esta actuación, porque se se ve  con bos ollos o que fan as entidades privadas, como non se vai ver tamén con bos ollos o que vai facer unha Administración Pública.

Polo tanto cunha vontade firmemente construtiva, de prestar un servizo aos veciños e veciñas desta provincia que o necesiten, intentando acertar, nunca se dixo que se puidese acertar ao cen por cen; pero coa vocación de intentar chegar a esa decena, que ao mellor non é doado, e unha vez que desenvolva a Sociedade a elaboración de custos ao mellor non chega á decena, pero esa é a nosa vontade, dez ou doce se podemos; tamén intentando buscar o apoio decidido dos Concellos, que non é un bo momento tampouco porque non teñen unha liquidez que lles permita rapidamente facer reembolsos para estes centros de asistencia a maiores, pero con esa vontade e iniciando un camiño eu creo que interesante, é co que traemos esta proposta ao Pleno, e esperando ademais que teña o respaldo do maior número de Deputados e Deputadas do Pleno".

O Pleno da Corporación, por unanimidade, acorda prestar aprobación á proposta presentada.

---oo0oo—



5.- Proposta de acordo de goberno relativa ao Plan Director de Estradas de Galicia.



Dáse lectura á propuesta de acordo de Goberno relativa ao Plan Director de Estradas de Galicia, que di o seguinte:



“Exposición de Motivos:
No ano 2008, e con ocasión da redacción do Plan Director de Estradas de Galicia, o entón presidente Touriño, e o Presidente da Deputación Provincial de Lugo, iniciaron conversas, co obxectivo de reestruturar a titularidade de estradas das distintas administracións públicas (Xunta de Galicia, Deputación  de Lugo e Concellos da Provincia).
Había que aproveitar aquel momento, no que se pretendía que ningún Concello de Galicia quedase sin un acceso de titularidade económica.

Había que poñer tamén de manifesto, como así se fixo, que a provincia de Lugo, a rede viaria provincial, de titularidade da Deputación, consta de máis de 4000 Kms.

As conversas continuaron a nivel técnico, entre representantes da Xunta e da Deputación de Lugo, culminando nunha primeira proposta que a Consellería remitiu ó organismo provincial para o seu estudo, e alegacions ou contraproposta, como así ocorreu.

Convén destacar que a última xuntanza celebrouse o día 27 de xaneiro deste mesmo ano, e na reunión citada trasladouse oficiosamente á Deputación Provincial, un documento ou proposta de traballo, co compromiso de remitilo oficialmente á Deputación de Lugo, e a día de hoxe, o documento non se recibiu.
Por todo isto, o Goberno da Deputación Provincial de Lugo solicita ó Pleno da Corporación a adopción do seguinte acordo:

1º.- A Deputación de Lugo, insta á Xunta de Galicia, a retomar as negociacións levadas a cabo coa Deputación Provincial, a fin de chegar a un acordo, en materia de transferencias de titularidade entre ambas administracións, en relación coas redes viarias autonómica e provincial.
2º.- O documento base desas conversas, debería ser, o elaborado polos servizos técnicos da propia Xunta, de data 26 de novembro de 2009”.

Intervén o Sr. Deputado D. M. M. N., en representación do Goberno Provincial, para dicir o seguinte:

"A verdade é que é un tema que está bastante debatido, é bastante coñecido, e que en principio debía de haber un acordo entre as dúas Administracións. Como moi ben saben os membros do Partido Popular, porque xa se debateu aquí, no ano 2008 o daquela Presidente da Xunta, Sr. Touriño, xunto coa Conselleira de Infraestructuras, iniciáronse unhas conversas eu creo que cun obxectivo moi conveniente para todas as Administracións, como era reestruturar a titularidad das estradas das distintas Administracións Públicas, Xunta de Galicia, Deputación e Concellos; tamén dende esta Deputación se ofertou a reestruturación das estradas provinciais aos distintos Concellos da provincia.

Todos sabemos que hai vías tanto autonómicas, como provinciais, como locais, que non son tal, ou que son de referencia autonómica ou estatal, ou mesmo local; sen que ata agora ninguén puxese remedio a iso. A nós pareceunos unha boa idea naquel momento, fixémolo, e un dos obxectivos que pretendía a Consellería naquel momento era que ningún Concello de Galicia quedase sen acceso de titularidad autonómica. A verdade é que o mapa de Galicia nos últimos seis anos no que se refire a estradas cambiou moito, aí temos a  A-8, temos a A-6, autovías a Santiago, autovías a Ourense, é dicir unha planificación moi importante que vai cambiar tamén a planificación das estradas provinciais e mesmo locais; haberá estradas que neste momento teñen un tráfico moi fluído cunha densidade alta, pero que no seu momento cambiarán porque outra vía de maior capacidade a vai substituír.

Todas as conversas que nós tivemos, menos a primeira oferta, foron a nivel técnico, niso seguimos de momento. Cando tomou posesión o novo Goberno autonómico do Sr. Feijóo tamén aceptamos e propuxémoslle que isto continuase adiante, en principio houbo boas palabras, o tema parece ser que lles interesaba e que estaba aí; fíxose unha proposta pola Consellería que se remitiu a este organismo provincial, para o seu estudo, alegacións e contraproposta, como así aconteceu; nós presentamos unha contraproposta nunha reunión en Santiago; a partir daquela reunión que se celebrou o 27 de xaneiro deste ano, quedamos á espera da resposta que nos transmitiría a Consellería correspondente, e a día de hoxe nada sabemos daquilo. Nós cremos que polo interese xeral este acordo debe de seguir adiante, pero tamén necesitamos saber se a Consellería segue interesada ou non, se hai estradas que lle interesan ou non; se as estradas que se propoñen poden ser factibles dese intercambio; porque hai estradas naquela relación que obviamente non son estradas nin provinciais nin autonómicas senón que son estradas locais, e se hai un mínimo de acordo esta Deputación Provincial está polo labor de chegar a acordos e facer ese intercambio de quilómetros que eu creo que sería bo para todos. Hai estradas como a de Fonsagrada a Navia, que están nese suposto; como é a de Folgoso de Courel, pola que vostedes de cando en vez se interesan interesadamente; é dicir un número de estradas que nós entendemos que deben de saír da indefinición ou xa pasar a definir que sigan sendo nosas ou non; e a partir de aí, como vostede moi ben pedía no punto anterior, planificar que imos facer. Porque nós estamos dispostos ao acordo, estamos dispostos a non haxa interferencias; hai un mínimo de quilómetros, uns cento cincuenta que non hai problema e estamos de acordo, pois ao mellor podemos partir daí, e logo seguir aumentando ou quitando.

Polo tanto eu espero que vostedes como delegados, entre comiñas e sen acritude, do Goberno da Xunta, nos expliquen a que están dispostos, se queren seguir este acordo, se o manteñen ou non; porque, como vostede ben di, están aí os presupostos do ano 2011 e nós queremos saber o que imos facer o próximo ano".

A continuación intervén o Sr. Deputado D. J. G. B., en representación do Grupo Popular, no seguinte sentido:

"Nótase que os bipartitos pasan rápido porque xa se lle esqueceu ao Sr. Martínez cal era o nome da Conselleira de Política Territorial, nótase que non fixo gran cousa ou non conseguiu gran cousa con esa Consellería; pero aínda así isto é bo para o Sr. Martínez e tamén para o conxunto da provincia e dos cidadáns desta Comunidade Autónoma que os bipartitos pasen rápido.

Sinceramente para min o máis destacado para iniciar o debate é poder observar como agora se lle pide á Xunta do Sr Feijóo; e neste sentido eu quero puntualizar que nós non somos delegados de ninguén, se vostede quere falar a nivel institucional con alguén o Sr. Martínez sabe perfectamente a quen ten que dirixirse.

O que si resulta un pouco chocante ou que non se corresponde coa actuación mantida por vostedes na etapa anterior, é que agora se pida certa celeridade polo asunto das transferencias das estradas. Eu quero recordar que vostedes tiveron dous anos de convivencia de bipartitos, suponse que un bipartito era amigo do outro, e que non debían ser bipartitos moi amigos porque resulta que non foron capaces de pechar o proceso de transferencias das estradas da Deputación á Xunta e da Xunta á Deputación; e, Sr. Presidente, iso hai que cargarllo no debe de vostede, é dicir vostede debe un proceso pechado de transferencias das estradas da Deputación á Xunta e da Xunta á Deputación nesta provincia, porque tivo oportunidade de conversar supoño que un montón de veces co seu compañeiro de Partido, Sr. Touriño, e non imos citar o nome da Conselleira de Política Territorial, que mesmo esquece o seu nome, porque non fixo absolutamente nada, e refírome á do bipartito, e polo tanto é preferible esquecela. Pero claro, de vez en cando aínda se acordan do Presidente da Xunta bipartita, e polo tanto a vostede, no seu debe, hai que cargarlle que non fose capaz de pechar un proceso de transferencia das estradas.

E isto dígoo por unha razón, porque resulta, e isto convén dicírllelo aos cidadáns desta provincia, a oferta que lles facía a Xunta bipartita era substancialmente peor que a oferta que lles fai a Xunta del Sr Feijóo, porque esta Xunta asume máis quilómetros de estradas da Deputación que ía asumir en principio a Xunta bipartita presidida polo Sr. Touriño; isto é así; e de forma implícita o seu Voceiro acaba de recoñecelo.  Pois se hai que sentarse a negociar, sentémonos a negociar, pero con criterios perfectamente claros, e creo que estes criterios deberían de telos vostedes porque teñen a documentación que lles entregou a Xunta de Galicia, e aí aparecen perfectamente delimitados que tramos se poden transferir e porqué motivos. Polo tanto poñanse as pilas e póñanse a traballar, porque se en dous anos non foron capaces de pechar un proceso que en principio vostede dixo publicamente que ía ser sinxelo e doado, e o dixo publicamente, Sr. Presidente, que ía pechar o proceso de transferencias das estradas entre a Deputación e a Xunta en pouco tempo, pois iso non foi así; parte da culpa supoño que será de vostede, polo menos ao cincuenta por cento. Así que póñanse a traballar en serio se queren que o proceso se peche en condicións.

E un último comentario, eu creo que hai que ser un pouco máis sinceros cando se fala deste tema e non invocar os presupostos do ano 2011 polo asunto do Plan de conservación e mantemento da rede viaria provincial, porque ese diñeiro está comprometido; vostede ten adxudicado un Plan de conservación da rede viaria provincial por dous anos, que inclúe parte do ano que vén. Polo tanto imos ser un pouco francos, non invoque esa desculpa, invoque a desculpa de que vostede como de costume non tivo tempo para dedicarlle a isto".

Seguidamente intervén o Sr. Deputado D. M. M. N.,  en representación do Goberno Provincial, no seguinte sentido:

"Mire, que me ningunee vostede moléstame; se eu falei diríxase a min, porque non me fixo ningún caso. En canto ao da Conselleira, esa Consellería investiu nunha soa estrada da montaña o que vostedes pedían para a montaña: "os populares piden quince millóns á Xunta para viais na montaña", pois isto investiuno nunha soa estrada. Polo tanto, nós á Conselleira, Sra. Caride, estámoslle inmensamente agradecidos, e o Sr. Feijóo tamén porque mesmo a vai a poder vir a inaugurar.

Isto, e xa llo dixen antes, empezou no ano 2008, no ano 2009 houbo eleccións; dende o ano 2009 ata agora van dezaoito meses; fixemos nós máis nun ano que vostedes en dous anos que levan de goberno, e xa non miremos cara a atrás nos vinte e catro anos que gobernaron vostedes Galicia e esta provincia. Polo tanto obviamente leccións ningunha; a señora Conselleira bordouno; o Goberno bipartito bordouno; gañaron de casualidade, mentindo, terxiversando e manipulando, como seguen facendo agora; porque vostede dígame qué xestión teñen nestes dous anos.

Pero volvamos ás estradas, estamos a falar de criterios técnicos non políticos; vostede terá información do Goberno da Xunta, porque se non o informan dos criterios que hai entón vostede non pinta nada. Os criterios son maior densidade de tráfico, unir núcleos importantes, titularidade compartida das estradas, comunicar dúas provincias, que sexan dous viais de enlace coas autovías A-8, A-6, a autovía a Santiago, esas autovías que lle dixen eu que cambiaron a fisionomía desta provincia e que as fixo un Ministro do PSOE, e a vostedes iso moléstalles, as anteriores e as actuais; hai acordo en cento cincuenta quilómetros, pois acordemos eses porque hai estradas importantes, a de Fonsagrada a Navia é importante, a de Folgoso de Courel é importante, as estradas de Monterroso, a que vai de Monforte a Castro Caldelas, é dicir hai unhas estradas aí nas que creo que pode haber acordo; se o desexan dígano, e nós, como nos pide vostede na anterior proposta e nas posteriores mocións, planificamos, chegamos a acordos, mesmo sen interferencias, e sexa quen sexa o interlocutor podemos chegar a acordos".

A continuación intervén o Sr. Deputado D. J. G. B., en representación do Grupo Popular, para dicir o seguinte:

"Eu diríxome ao Presidente por unha razón, e creo que non debía de parecerlle mal a ninguén, vostede é o Presidente desta Deputación, dá a impresión de que algún se mosquea de que nos dirixamos a vostede, cando vostede é o Presidente elixido democraticamente polos membros desta Corporación, pois iso a algún non lle gusta, pois é o seu problema.

Cando se fala de criterios e de todas estas cuestións, eu creo que se están a obviar, Sr. Presidente algúns criterios que están establecidos nos documentos oficiais da Xunta de Galicia, que xa están formulados no seu momento no Plan Director de Estradas de Galicia; os criterios de transferencias propostos dende a Xunta ás Deputacións son aquelas estradas que non cumpren funcións de articulación territorial; restos de treitos que non están acondicionados; travesías de poboación tras a execución de variantes, igual que se fai por exemplo no que son as estradas de Fomento; vías que discorren integramente por áreas urbanas; e aquelas que se propón que se transfiran dende a Deputación ou Concellos á Xunta son aquelas que cumpren función de articulación territorial e accesibilidade a ámbitos especiais.

Mire, eu creo que o punto de partida non é malo, aquí dá a impresión de que se quere discutir que a proposta que hai enriba da mesa non é mellor que a que había antes; e a impresión que dá é que se quere discutir que non houbo tempo abondo para poder pechar un pacto de transferencias coa Xunta bipartita. E eu creo recordar que esta Corporación Provincial tomou posesión en xullo do ano 2007, e tivo tempo ata o mes de marzo ou abril do ano 2009, para pechar un proceso de transferencias; polo tanto no seu debe está non o ter pechado.

Pero fíxese por onde, imos apoiar a súa proposta, porque efectivamente consideramos que este proceso ten que ser pechado; pero non precisamente polo traballo que desenvolveron vostedes, que volvo repetir que se o proceso non está pechado é porque non lle dedicaron tempo a esta cuestión, como tampouco lle dedican tempo a outras cuestións das que ao mellor aínda falamos neste Pleno, que son competencia exclusiva desta provincia".

O Pleno da Corporación, por unanimidade, acorda prestar aprobación á proposta presentada.



6.- Proposta de acordo de goberno relativa ó sistema de rexistro do gando bovino.



Dáse lectura á propuesta de acordo de Goberno relativa ao sistema de rexistro do gando bovino, que di o seguinte:

“Exposición de Motivos:

Nas últimas semanas, a Consellaría de Medio Rural anunciou unha serie de cambios no que respecta ao sistema de identificación e rexistro do gando bovino. 

Nestes momentos, a maioría das identificacións estábanse facendo a través dos veterinarios identificadores que acudían ás explotacións para lle poñer o crotal aos animais e ao mesmo tempo, para daren de alta os distintos movementos que se producían nestas explotacións como o nacemento, compra - venda ou morte dun animal.
A presenza dos veterinarios nas explotacións, en xeral, facilitáballes moito o labor aos gandeiros, pois colaboraban para anotar correctamente no libro de explotación e favorecía un control e seguimento moito máis rigoroso e axeitado, cuestións de suma importancia, dado que moitas das axudas europeas están directamente vinculadas á correcta identificación do material.

Segundo os anuncios da Xunta de Galiza, os cambios implicarían o despedimento dos veterinarios encarados deste labor e suporían a supresión da visita dos veterinarios ás explotacións (só se achegarían para facer inspeccións periódicas) quedando a identificación, rexistro e anotacións dos animais no libro de explotación, unicamente a cargo dos gandeiros, que deberían pasar a recoller as chapas na Oficina e por tanto, limitando o asesoramento e o seguimento directo por parte da administración. De se confirmaren estes cambios, a maioría das xestións administrativas terían que facelas a través dunha “Oficina Agraria Virtual” da Xunta, vía internet ou no seu caso telefonicamente.

Esta medida pode supor problemas para moitos gandeiros, pois a maioría das explotacións non poden dispoñer de acceso a internet, situación que os obrigaría a trasladarse á Oficina Comarcal para uns trámites ou chamar ao teléfono 012 da  Xunta para outros, aumentando deste xeito, o custe e o tempo de atención á explotación, e en boa medida, os propios custos da tramitación. 

Pero ademais, as modificacións que se propoñen van influír no sistema de control da sanidade animal. O sistema actual está recoñecido por todos os axentes do sector como unha das mellores garantías da sanidade animal e en consecuencia de seguridade da cadea alimentaria humana. Hai que ter en conta que o 90 % dos animais comisados nos matadoiros proveñen de comunidades autónomas nas que non existe o sistema de control de identificación e que calquera situación de dúbida podería provocar o afundimento do mercado de carne.
A iniciativa vai no camiño de debilitar o sistema de seguimento e control público da sanidade animal, introducindo neste campo a xestión de entidades privadas, e que tan serias repercusións tivo e pode ter para a calidade da nosa cabana gandeira e en definitiva para garantir a calidade, trazabilidade e sanidade da carne que entra na cadea alimentaria.

Por todo isto, o Goberno da Deputación Provincial de Lugo solicita ó Pleno da Corporación a adopción do seguinte acordo:

Demandar da  Xunta de Galiza o mantemento do sistema de identificación, rexistro e control das explotacións gandeiras coas garantías e nas condicións nas que se ven desenvolvendo este servizo público”.

Intervén o Sr. Deputado D. A. V. O., en representación do Goberno Provincial, para dicir o seguinte:

"Esta proposta que traemos hoxe aquí está feita despois do anuncio por parte da Consellería de Medio Rural de introducir cambios no actual sistema de identificación e rexistro do gando bovino. Como de todos é sabido ata agora os veterinarios identificadores acudían ás explotacións para dar de alta os distintos movementos, como nacementos, compra venda de animais, ou morte de animais. Isto dende logo que entendemos que favorecía o labor dos gandeiros cun control rigoroso e axustado.

Os cambios que agora se propoñen e que se anunciaron dende a Consellería de Medio Rural, coa supresión da visita dos veterinarios, que só facían inspeccións periódicas, quedaría a identificación, o rexistro e as anotacións unicamente a cargo dos gandeiros; os gandeiros terían que ir recoller as chapas á oficina comarcal e verían tamén limitado o asesoramento directo por parte da Administración. Este é un sistema que levaba implantado doce anos; un sistema que custou moito implantar, iso si, coa colaboración dos veterinarios, pero que era unha garantía e así está recoñecido por todo o sector, e mesmo fóra de Galicia. Este cambio vai supoñer problemas para os gandeiros porque loxicamente teranse que desprazar ás oficinas comarcais, terán que desprazarse en moitos casos para acceder a esa oficina virtual que propón a Xunta mesmo ata quince quilómetros para poder conectarse a internet, e moitos terán que facer chamadas telefónicas, e iso dende logo é sempre un custo máis para os gandeiros.

Estes cambios non influirán so no que afecta aos gandeiros, senón tamén no sistema de control da sanidade animal, que para nós iso si que é tamén preocupante. Influirá tamén na seguridade da cadea alimentaria humana; todos sabemos que os mercados alimentarios están normalmente sometidos a calquera mínimo indicio de dúbida que haxa, o que pode producir unha caída dese determinado alimento. Iso garantíase aquí durante estes doce anos, e dende logo que non atopamos motivos para esa volta atrás que se propón dende a Consellería, que para nada favorece o seguimento e control público da sanidade e vai en detrimento desa garantía; e sobre todo nun mundo competitivo en que todos os produtos alimentarios están sendo sometidos, estalles sendo imposta unha trazabilidade, un seguimento, tanto aos produtos do mar, como da horta, e tamén á carne, non se entende moi ben esta volta atrás, porque isto é poñer en perigo a seguridade alimentaria deste país, e sobre todo os efectos que tería para a nosa cabana gandeira.

Por outra parte dun plumazo lévanse por diante bastantes traballadores, veterinarios, que hai que ter en conta ademais que son a peza básica para a trazabilidade e a seguridade alimentaria, non so en Galicia senón en calquera país do mundo.

Por iso a nosa proposta que traemos ao Pleno da Deputación é para demandar da Xunta de Galicia o mantemento do sistema de identificación, rexistro e control das explotacións gandeiras coas garantías e nas condicións en que se vén desenvolvendo ata agora este servizo público".

Intervén a continuación o Sr. Deputado D. J. G. B., en representación do Grupo Popular, no seguinte sentido:

"Resulta ata certo punto sorprendente que cando hai breves momentos neste mesmo pleno se aprobaba unha ordenanza reguladora da administración electrónica, agora poña en dúbida a posible aplicación da administración electrónica para unha actividade fundamental da economía galega. Por iso que ao mellor resulta que a convicción dalgúns nalgunhas cuestións non é a mesma, esa convicción que en principio se sostén aplicada a outros campos. Insisto, todos estivemos de acordo con esa ordenanza da administración electrónica, e todos sabemos que a administración electrónica se está a implantar a pasos axigantados, porque ademais é unha reclamación ata certo punto lexítima de cada vez máis poboación. Polo tanto eu creo que calquera achegamento deste tipo de ferramentas aos produtores de calquera segmento da economía galega non é malo; e iso non significa que dun plumazo se van varrer todos os esquemas actuais, evidentemente non se poden varrer dun plumazo os esquemas actuais que se están a levar a cabo na identificación do gando porque sería totalmente incompatible ese borrar dun plumazo coa incorporación de novos elementos de identificación ou de nova metodoloxía da identificación.

E claro, eu creo que aquí hai que ser un pouco serios, e hai que intentar por tódolos medios buscar as maiores facilidades posibles para os produtores; diganme ¿vai ser un obstáculo imponderable ou vai atrasar a identificación do gando o que un gandeiro teña acceso a internet ou chame a un teléfono de contacto?, ¿vai atrasar a identificación do gando que se faga por ese sistema ou que veña un veterinario?; a pregunta é esa, e se vai haber un atraso importante, ou se vai xerar un atraso de días que non poida permitir por exemplo a mobilidade dese animal, pois se iso é así dígase, pero con datos concretos. Eu creo que aquí están a xogar vostedes cun elemento que intenta distorsionar o que é a aplicación paulatina das novas tecnoloxías a un campo, que haberá que facer ao mellor outros esforzos complementarios para achegar internet ao medio rural, iso non o imos discutir, e probablemente nalgúns sitios hai que facelo; e non se pode intentar provocar unha distorsión do debate ao meter por medio o tema dos traballadores, pero hai que buscar unha maior axilización á hora de facer os trámites administrativos.

Eu non sei se se dan vostedes conta de que coa instalación da administración electrónica tal e como se recolle na ordenanza que se aprobou hai uns momentos, co tempo desaparecerán os rexistros físicos na Administración, iso é así. Co tempo en lugar de haber tres ou catro persoas nun rexistro físico haberá unha ou duas, porque a maior parte da xente vai facer os trámites a través da administración electrónica. Polo tanto non vinculen vostedes unhas cuestións coas outras.

Para finalizar, eu creo que aquí hai que ter un pouco máis de seriedade, e convén recordar que hai algunha normativa europea ao respecto sobre a instauración e posta en marcha destes sistemas de identificación do gando, e hai que cumprilas; iso non vai representar inseguridade alimentaria como están a intentar trasladar vostedes, porque a trazabilidade sanitaria dun animal se vai xerar precisamente a partir do momento en que o produtor incorpore ese animal á rede de datos, xérase o documento, e a partir daí vai poder mover ese animal. Polo tanto non hai ningún tipo de trampa oculta senón soamente aquelas que vostedes queren poñer enriba da mesa. Pero, un consello, non se caracterizaron vostedes durante os anos da Xunta bipartita de ser precisamente uns "salvadores do medio rural", aínda que o pretenderon, baseándose en demagoxia e baseándose en mensaxes lanzadas de forma en que vostedes ían ser os bos, os mellores e os óptimos, nin unha cousa nin a outra".

Intervén o Sr. Deputado D. A. V. O., en representación do Goberno Provincial, no seguinte sentido:

"Dende logo que ao Partido Popular non lle interesa o debate de fondo. O Sr. B. sáese polos cerros de Ubeda. E voulle poñer un exemplo do mar, da trazabilidade no sector do peixe, porque creo que lle queda moi cerca de casa ao Sr. B., as vacas ao Sr. B. quédanlle moi lonxe porque Burela é o único Concello que Galicia que non ten nin unha soa vaca, non se se quedará unha; pero este é un dato ilustrativo tamén de a quen pon o Partido Popular a defender este tema na Deputación, se fóra algo do mar o entenderiamos. Pero eu voulle poñer un exemplo do mar, vostedes imaxínense que todas as toneladas de peixe que saen do porto de Celeiro e do porto de Burela, que hai que estender unha guía, e que hai uns veterinarios da Xunta de Galicia para estender esas guías, alí está implantado electrónica e dixitalmente, calquera exportador dos portos de Burela ou Celeiro teñen as máis altas tecnoloxías; pero ¿vostedes imaxínanse os exportadores de Burela e de Celeiro facendo ese traballo?, eu creo que non, o Sr. Barcia parece ser que tampouco coñece ese sector, aínda que lle cae moi preto, pois eu tamén o coñezo. Polo tanto contésteme a iso, ¿sería capaz vostede de defender iso en Burela?, eu creo que non porque non so os consumidores senón todo o sector lle saltarían enriba. Xa digo que é curioso que poñan aquí o Sr. Barcia, o representante do Concello onde non hai ningunha vaca, a defender este tema.

Parece ser que o Partido Popular está en contra da trazabilidade; nós o que pedimos, e o piden os produtores e os consumidores, é que se garanta esa trazabilidade, e o sistema que custou tanto tempo levar adiante era o que estaba a funcionar, porque é unha das poucas Comunidades que o teñen; e noutras Comunidades onde non o hai, non hai máis que ir á prensa para ver o que acontece; e vemos por exemplo que na Comunidade de Madrid aparece de súpeto un señor que tiña setecentas reses sen ningún tipo de control, na propia Comunidade de Madrid; non quero dicir que iso vaia acontecer aquí, pero non podemos deixar ningún indicio de dúbida; esqueza outros intereses que ao mellor son os que están detrás desta intención do Partido Popular, sobre todo cara a eses traballadores, e céntrese no que é a trazabilidade. Nós queremos garantías para a nosa cabana gandeira, e para os consumidores tamén, para que poidan seguir vivindo do medio rural e para que non nos sorprendan de cando en vez noticias como os sorprenderon a vostedes cando gobernaba aquí D. M. F., con algo que non me apetece nada mencionar porque, por un xeito ou por outro, tamén o vivín de preto, cando a un veciño meu lle levaron dunha atacada corenta vacas que tivo que sacrificar; despois implantouse ese sistema que evitou que volvesen acontecer cousas desas. Eu non sei cales son os motivos do Partido Popular, que nolo explique o Sr. B., que hai detrás de todo isto; pero cando hai un sistema enriba da mesa que leva os parabens de todos os axentes do sector, dende logo que non entendemos para nada esta postura; ademais aínda non o puxeron en papel, debe de ser que están a facer sondaxes para ver se van convencendo a xente pouco a pouco; esa é a forma de gobernar do Partido Popular".

Intervén a continuación o Sr. Deputado D. J. G. B., en representación do Grupo Popular, para dicir o seguinte:

"Efectivamente eu non me dedico ao gando, como tampouco se dedica vostede, nin vostede tampouco é veterinario. Por esa regra de tres este tema debería de levalo algún outro dos seus compañeiros e non vostede, pero eu non vou entrar niso.

O que si resulta sorprendente é a última frase que vostede acaba de dicir, Sr. V., sobre que aínda non se puxo este tema sobre a mesa en negro sobre branco, e se aínda non se fixo iso, dígame que fan vostedes presentando esta proposta; porque se aínda non coñecen cal é o sistema e como se vai levar á práctica, deben de ser vostedes moi intelixentes para saber e predicir se isto vai ser así ou doutro xeito.

Pero eu vólvolle á argumentación que lle facía o final da miña primeira intervención; estamos ante unha normativa que ten carácter europeo, co cal hai que poñela en marcha. Vostedes, na súa concepción ideolóxica do que deberían ser para vostedes as Comunidades Autónomas, Europa quédalles moi lonxe, por iso non son capaces de trasladar á realidade na que vostedes viven, que non é a súa, vostedes están noutra realidade máis próxima á administración electrónica, é dicir, virtual; non son capaces de traspoñer á nosa Comunidade Autónoma o que dende Europa se nos está a pedir e demandando dende o ano 2004, e iso vostede debería de sabelo xa que é tan entendido en temas de gandeiría..

Polo tanto, non lancen mensaxes no sentido de que isto vai ser un desastre, para nada; o desastre fórono vostedes durante a Xunta bipartita que non foron capaces de poñer solucións enriba da mesa para o agro galego; acabaron con el; conseguiron que pechasen máis explotacións, e agora que as pecharon quérenas rescatar; non poden presumir absolutamente de nada. E neste caso en concreto deberían de ser bastantes máis respectuosos con aquelas iniciativas que se propoñen, analizalas polo miúdo, e sacarlles as súas vantaxes, porque as hai. E se vostedes teñen algún interese especial nalgúns sectores, dígano; o interese que debe de primar nunha Administración que se prece, incluída a Deputación Provincial, debe de ser o ben común, o interese xeral, e dende logo en todo caso aforrar custos para os cidadáns, que é o que pretende a medida que quere poñer en marcha a Xunta de Galicia, e á que vostedes se opoñen. Vostedes opóñense ao beneficio do interese xeral, a beneficiar ao conxunto dos cidadáns, e vostedes opóñense a unha administración que sexa máis económica para os cidadáns".

Intervén o Sr. Presidente, no seguinte sentido:

"Quero dicirlle a xente, por se se sentiu alarmada, que a implantación da administración electrónica na Deputación non levará aparellado ningún ERE, ningún tipo de despedimento; dígoo porque sempre hai representantes sindicais preto e pódense sentir alarmados. Pois non hai nada diso".

Considerando que o asunto está suficientemente debatido, o Presidente anuncia que o vai someter a votación, e verificada a mesma, bota o seguinte resultado: votos válidos emitidos, 23; votos a favor, 13; votos en contra, 9; abstencións, 1. Polo que o Presidente declara aprobada por maioría a proposta presentada.



7.- Moción do Grupo Popular, relativa ao cumprimento das obrigas e compromisos adquiridos no PEIM Rural 2009/2010.



Dáse lectura á moción do Grupo Popular, relativa ao cumprimento das obrigas e compromisos adquiridos no PEIM rural 2009/2010, que di o seguinte:

“J. M. B. F., na súa calidade de voceiro do Grupo Provincial Popular, ó aveiro da lexislación vixente, presenta, para o seu debate e aprobación se procede na vindeira sesión ordinaria que celebre a corporación provincial, a seguinte Moción, que se basea nesta 

Exposición de Motivos:
A Consellería do Medio Rural elaborou un Programa de Infraestruturas no Medio Rural para os anos 2009-2010, denominado P.E.I.M. Rural 2009/2010 (Proxectos Estratéxicos de Infraestruturas no Medio Rural), que tiña como finalidade a realización de investimentos en servizos básicos para a poboación rural. 

A dotación para a realización destes investimentos é de 55,5 millóns de euros distribuídos en 27 para o ano 2009 e 28,5 para o 2010, financiándose nas dúas terceiras partes polo Ministerio de Medio Ambiente, Medio Rural e Marino (en adiante Ministerio), e pola Xunta de Galicia o terzo restante.

A situación grave que se está a producir no PEIM do 2010 é que a parte da Xunta de Galicia (9,5 millóns) está presupostada e disposta para comprometer e executar, e sen embargo, o Ministerio nin presupostou os 19 millóns de euros que lle correspondía como compromiso nin temos coñecemento que teña vontade de facelo.

Dadas as necesidades en infraestruturas do medio rural que teñen os concellos da nosa provincia, compre que tanto a Xunta de Galicia como o Ministerio de Medio Ambiente, Medio Rural e Marino cumpran os seus compromisos, xa que do contrario se lles estaría a causar un grave prexuízo así como ao desenvolvemento do rural en xeral.

Polo indicado, é polo que se solicita do Pleno da Corporación Provincial a adopción dos seguintes acordos:
1º.-  Instar á Xunta de Galicia e ao Ministerio de Medio Ambiente, Medio Rural e Marino a cumprir as obrigas e compromisos adquiridos no PEIM Rural 2009/2010, de tal xeito que con cargo aos seus respectivos Orzamentos de 2010 a Xunta aporte 9,5 millóns de euros e o Ministerio de Medio Ambiente, Medio Rural e Marino 19 millóns de euros, o que permitirá que a Consellería do Medio Rural da Xunta de Galicia poida proceder á licitación, contratación e execución das obras que benefician ós concellos da provincia de Lugo na anualidade de 2010 e polo importe que o goberno bipartito da Xunta de Galicia xa comunicara no seu momento.
2º.- Dar traslado destes acordos á Consellería de Medio Rural da Xunta de Galicia e ao Ministerio de Medio Ambiente, Medio Rural e Marino”.

Intervén El Sr Diputado D. J. G. B., en representación do Grupo Popular, no seguinte sentido:

"Estamos ante un tema que creo que afecta a inmensa maioría dos Concellos desta provincia. E o que si é certo é que nos atopamos con que efectivamente se levou a cabo no ano 2008 a sinatura dun programa entre a Consellería de Medio Rural naquela época, co Ministerio de Medio Ambiente, Medio Rural e Mariño, para a dotación de investimentos no que se coñece como PEIM, proxectos estratéxicos de infraestruturas no medio rural para o período 2009-2010. Os investimentos programados son de cincuenta e cinco millóns e medio de euros, distribuídos en vinte e sete millóns de euros para o ano 2009, e vinte e oito millóns e medio de euros para o ano 2010; financiándose unha parte, a terceira parte, con cargo a fondos da Xunta, e as dúas terceiras partes con cargo ao Ministerio. Se no ano 2009 o que é o PEIM vai de forma aceptable, no que se refire ao ano 2010 estamos ante unha situación evidentemente onde non hai ningún tipo de compromiso por parte do Goberno Central.

Polo tanto eu creo que a moción é axustada para solicitar que tanto a Xunta como o Ministerio de Medio Ambiente, Medio Rural e Mariño, e fíxense ben en que nós englobamos as dúas Administracións; eu sei que este foi ultimamente un tema recorrente nos medios de comunicación, con certos espectáculos que, persoalmente, creo que non son demasiado presentables, pero cada un actúa como quere e polo tanto ten que ser responsable do que di e fai. O que si é certo é que efectivamente para que cada un asuma o que di e o que fai é bo que esta Corporación Provincial, tendo en conta que practicamente todos os Concellos desta provincia están afectados por este programa de investimentos, é bo que se adopte un acordo neste sentido; no sentido de solicitar a unha Administración e outra que cumpran; unha xa está a cumprir, a Xunta; a outra non cumpriu aínda, cumpriu unha parte e fáltalle a outra parte. Polo tanto queremos o mellor para a provincia, nese sentido a moción é bastante clara, e o que pide é un compromiso tanto a unha Administración coma a outra de que cumpran os compromisos adquiridos para desenvolver o PEIM 2009-2010; non é moito pedir.

Creo polo tanto que vostedes van dicir que si a esta moción porque o veñen demandando mesmo Alcaldes presentes nesta sala; e se facemos todos un esforzo de racionalizar e de encarar o problema e non estar aquí botando as culpas a uns ou aos outros, ao mellor resulta que poderiamos estar a facer un ben á provincia, á Corporación Provincial en determinados casos, e son aqueles que lles afectan aos cidadáns desta provincia, e maioritariamente a aqueles casos e a aqueles problemas que lle poidan afectar aos sectores que poidan ter máis necesidade de creación de infraestruturas, temos que estar unidos. E se vostedes apoian esta moción seguramente que nos seus Concellos lles van recoñecer o esforzo que están a facer; non é facer un esforzo nin demandar que se cumpra o PEIM sen máis, senón comprometéndose e votando, e adquirindo compromisos como estes, e pedíndolle a quen hai que pedirlle que cumpra os seus compromisos".

A continuación intervén o Sr. Deputado D. A. V. O., Voceiro do Grupo Provincial do BNG, no seguinte sentido:

“Eu creo que esta iniciativa do Partido Popular non ten nin máis nin menos que o efecto de desviar a atención do que non está facendo. Eu creo que se en vez de estar como están por todos os Concellos mandándolle aos seus Concelleiros mocións para que presenten esta iniciativa, e os seus Deputados Provinciais, se se centrasen no que hai que facer e levasen adiante o que teñen pendente, porque imos lembrarlles que o Goberno bipartito, como vostede di, deixoúlles as cousas feitas alá polo mes de marzo do ano 2009, e ata o mes de setembro non se acordaron de asinar nin de darlle para diante á tramitación deses expedientes; e agora encontrámonos nunha situación moi complexa porque se pode ir todo ao traste se antes do 31 de decembro non se executan as obras ou se non se lles pide unha prórroga no caso de que autoricen. 
Polo tanto vostedes, con esta moción, o que queren é tapar a sua  inoperancia e a súa ineficacia; ese é o compromiso do Sr. Feijóo co medio rural, igual que na moción anterior; outros si que tivemos compromisos no medio rural, porque cando o Bloque Nacionalista Galego estivo á fronte da Consellaría de Medio Rural foi quen arquivou aquel arcaico e antigo PIR que non se lle daba a todos os Concellos o mesmo, e puxose o PEIM con baremos e para todos os Concellos, non como facían vostedes; repase o que era o PIR e para que Concellos ía; o PEIM para todos; e se non pódolle traer a acta do Concello de Barreiros onde o Alcalde de Barreiros, do Partido Popular, recoñece que nunca tanto investimento levara este Concello como mentres estivo o BNG na Consellaría de Medio Rural, porque se lle deu en función do que precisaba, en función da rede viaria que tiña. E ademais diso o Bloque Nacionalista Galego negociaba nos Orzamentos do Estado que houbese diñeiro para ese PEIM e que se fixese en tempo e forma, cousa que desde logo non están facendo vostedes. Polo tanto vostedes son os culpables deste atraso, nin se planificou nin se fixeron os proxectos, e polo tanto non puideron ser licitados, non sei se nalgún caso pero na súa totalidade non. 
Entón, antes do 31 de decembro algo haberá que facer; pero ¿cómo lle piden vostedes ao Estado que poña os cartos do 2010 cando ainda non ejecutaron os do 2009?, iso é o que non entende ninguén. Nós entendemos que ao Estado hai que reclamarllo tamén, porque nós xa o fixemos cando estabamos no Congreso dos Deputados negociando con emendas os Orzamentos, e ímolo a seguir demandando.
Neste sentido xa lles fixen chegar unha emenda, porque vostedes queren mirar para o Estado, e nós miramos para o Estado pero tamén miramos para a Xunta e esixímoslle que faga o que ten que facer. A emenda que teñen diante, que é unha emenda de engádega, é instar a Xunta de Galicia a axilizar a tramitación, licitación e execución de todas as obras incluídas no convenio asinado en setembro de 2009, para a realización das obras do PEIM, establecendo unha negociación co Ministerio de Agricultura, para que se prorrogue a posibilidade de certificación e xustificación daquelas obras que non se poidan executar antes do 31 de decembro deste ano”.
Intervén de seguido o Sr. Deputado D. A. G. S., Voceiro do Grupo Provincial Socialista, no seguinte sentido:

 “Eu pensei que isto estaba xa claro, porque en xuño deste ano o Goberno Provincial trouxo aquí unha iniciativa por primeira vez sobre este asunto que discutimos; naquela ocasión foi o Sr. Barreiro quen interveu; eu vin que o Sr. Barreiro naquela ocasión non saíu ben parado, por iso llo  deixou agora a vostede. E eu creo que isto estaba absolutamente claro porque en xuño nós fixémoslles a vostedes moito dano político; descubrimos unha incapacidade e un intento de maquinación da Xunta de Galicia en relación co PEIM 2009; imos distinguir PEIM 2009, porque vostedes na moción pasan de rositas o 2009, e inmediatamente falan do 2010. Fixémoslles dano político, e a partir de aí o noso Partido, tanto desde o punto de vista de Partido como desde o punto de vista institucional, os nosos Alcaldes, puxemos de manifesto por exemplo escritos, que teñen os seus Alcaldes, do Sr. A. C. I., que en xullo de 2009 dirixíase aos Concellos da provincia de Lugo, entre outros, todos os Concellos de Galicia, dicindo que puxesen a disposición da Xunta e que tomasen o acordo; pero en outubro de 2009 vostedes, o goberno feijooniano tiña a transferencia do Ministerio de Medio Ambiente do Plan correspondente ao 2009; temos aquí constancia da Intervención Xeral do Estado de que en outubro de 2009 vostedes tiñan dezaoito millóns de euros transferidos, que tiveron vostedes en caixa, facendo caixa, desde outubro de 2009. 
Eu crin que isto xa estaba arranxado; pero ¿a quen pretendes vostedes enganar?, ¿aos seus Alcaldes? que desde o ano 2008 están esperando por un investimento do PEIM de 2009, cos proxectos feitos, porque os fixeron vostedes na Consellería, cousa que non pasou agora nos programas piloto; pero vostedes fixeron os proxectos, pediron colaboración aos Concellos, e teñen o diñeiro desde outubro de 2009; e un ano despois non teñen unha soa obra executada, agás en dous Concellos do Partido Popular. Quéreme dicir, Sr. Barcia, porque razón non están executadas as obras de Becerreá do ano 2009, ou as obras de Cospeito, ou as de Monterroso, Guitiriz ou Castroverde; ¿por qué un ano despois de ter os cartos na Xunta non ejecutaron isto?; esta é unha incapacidade absoluta, unha maquinación que vostedes pretenderon montar para que os Alcaldes enfrontásemosnos aos veciños e veciñas con obras sen facer na campaña electoral, unha verdadeira maquinación, un resultado do peor goberno da Comunidade Autónoma de Galicia en toda a época democrática, isto non pódeo vostede desmentir. 
Sr. Barcia, ¿cre vostede que ter un ano os cartos no peto é boa cousa para os cidadáns galegos?, ¿cre vostede que isto é unha boa xestión do goberno feijooniano?. E agora, Sr. Barcia, ¿cando pretenden vostedes facer estas obras?, porque a inmensa maioría delas son rexeneración de firmes, e imos metidos no inverno.

E mire, tratar de manter estas infraestruturas sen facer nada, para trincar aos gobernos locais non lles sae a vostedes ben, porque estas cousas os Alcaldes que estamos á fronte dos Concellos encargámosnos moito de comentarlles ás veciñas e veciños este asunto, con papeis da Xunta; ¿a quen pretenden vostedes enganar neste tema?.

Desde logo esta é unha incapacidade manifesta da Xunta de Feijóo, o peor Goberno de Galicia en toda a democracia, porque disto imos empezar a falar agora. Os veciños e veciñas de todos estes Concellos que lles dixen están esperando que vostedes lles fagan estas infraestruturas. Porque ademais teño aquí anotadas algunhas datas; antes do verán de 2009 tiñan vostedes os proxectos feitos, e os técnicos están aí e aválano; antes do verán de 2009 tiñan vostedes a dispoñibilidade dos terreos para o PEIM de 2009; en outubro de 2009 tiña a Xunta de Galicia a transferencia de recursos, dezaoito millóns de euros na caixa, isto non o póde vostede desmentir, Sr. B., porque mañá ensinámoslles aos medios de comunicación esta transferencia asinada pola Intervención Xeral do Estado. En abril de 2010 este Alcalde asinou un Convenio co Conselleiro J., con evidente atraso, e estamos en outubro, e as obras están sen executar, as de 2009. E se vostedes queren falar de 2010 teñen exactamente este convenio que é para dous anos; e neste convenio, nalgunha das cláusulas se lles di a vostedes o seguinte na cláusula número seis: “o presente convenio de colaboración producirá efecto desde o día da súa sinatura ata o 31 de decembro de 2010, non obstante poderá prorrogarse mediante a subscrición do oportuno acordo de prórroga”; pois isto é o que teñen que facer vostedes para nós non perder os recursos do ano 2010, e non o que acaba de facer vostede e o seu Grupo e os seus Alcaldes que non están de acordo con vostede, que están de acordo comigo coas cifras e cos datos que dou eu, porque todos os Concellos coñecemos perfectamente isto.
Vostede aínda non está na Alcaldía de Burela e non sabe destas cousas, descoñece estes asuntos, as comunicacións internas do Goberno da Xunta, pero nós si; e o peor é que os veciños e veciñas están sufrindo este asunto; e o peor  é que agora no inverno vostedes farán estas obras e non valerán absolutamente para nada; agárrese vostede á cláusula número seis e digalle a seu Conselleiro J. que pida a prórroga deste convenio para non perder o diñeiro”.
Intervén o Sr. Deputado D. J. G. B., en representación do Grupo Popular, para dicir o seguinte:

“Nótase que aquí hai xente que se pon moi nerviosa con este tema, e eu creo, Sr. Presidente, que é debido á actuación do Ministerio de Medio Ambiente, Medio Rural e Marino; por iso, como a Xunta está cumprindo e o Ministerio non, algúns Alcaldes do Partido Socialista poñense excesivamente nerviosos e, sen ánimo de querer ser irrespectuoso, o que si é certo é que isto lles dá marcha. Pero o certo é que desde o Ministerio de está incumprindo, iso sábeno perfectamente.
E o que non vale é vir aquí e pórse a facer un show, levantando a voz e dicindo cousas que a fin de contas non veñen ao caso por unha sinxela razón; vostedes saben perfectamente que o PEIM do ano 2009 vai ben; o que vai mal, pola incapacidade da señora Espinosa, e xa veremos a ver a capacidade da señora Aguilar, é a participación do Estado neste tema, iso é o que vai mal, no que se refire ao ano 2010. E precisamente porque vai mal vostedes están nerviosos e se alporizan, e perden ata as formas e a compostura. Polo tanto pillen de novo as formas e a compostura, porque iso que están facendo non lles beneficia en nada. Eu supoño que os veciños e veciñas dos Concellos onde os seus Alcaldes maniféstanse desa forma saberán tomar boa nota para ver quen se comporta con compostura e quen garda as formas e quen non as garda. 
Diganme onde está o compromiso do Ministerio de Medio Ambiente, Rural e Mariño para o presente ano, porque por non estar non está nin nos Orzamentos Xerais do Estado, e iso é o que os pon nerviosos; porque nos Orzamentos da Xunta si aparece a consignación orzamentaria correspondente á Xunta. 
Mire, nós imos aceptar a emenda que presenta o Bloque, parécenos que é de xustiza facero así; e vólvolles a apelar ao mesmo que dixen na primeira intervención; aquí, en cuestións que afectan ao beneficio do conxunto dos cidadáns, que afectan ao interese xeral dos cidadáns desta provincia, debemos estar todos unidos, e se vostedes non se unen no voto a favor desta moción, é porque efectivamente están nerviosos e porque a culpa dese nerviosismo non está en Santiago senón que está en Madrid no Goberno do señor Zapatero”.
Intervén o Sr. Deputado D. A. V. O., Voceiro do Grupo Provincial do BNG, para dicir o seguinte:

“Ao final dun debate hai que ter conclusións positivas, e era o punto de chegada que tiñamos xa desde o inicio; porque creo que xa nos estabamos alongando bastante nestes debates que son extensos e non se concreta nada. Nós estamos lexitimados para instar a Xunta e para instar o Goberno do Estado, porque esta mesma proposta fixémola tamén no Parlamento de Galicia, e propostas semellantes tamén as fixemos no Congreso dos Deputados. Polo tanto eu creo que o debate non é buscar de quen é a culpa, e non creo que os Alcaldes do PSOE vaian dicindo por aí que a culpa é da Xunta e os Alcaldes do PP dicindo que a culpa é do Ministerio do PSOE; eu creo que fraco favor lle estariamos facendo aos veciños e veciñas da nosa provincia. 
Polo tanto felicitarnos porque se nos acepte esa emenda que faciamos, porque a clave está en instar a Xunta de Galicia a axilizar esa tramitación, e desde logo que se é posible pedir unha prórroga para que non se perda ese diñeiro, porque estamos correndo o risco de que se perdan; este acordo xa o houbo no Parlamento de Galicia e eu creo que é positivo que o haxa hoxe aquí tamén”.
Intervén o Sr. Deputado D. A. G. S., Voceiro do Grupo Provincial Socialista, para dicir o seguinte:

“A verdade é que o Sr. Voceiro do Bloque Nacionalista Galego, e creo que todos os que estamos aquí, debemos de saber interpretar os documentos e os compromisos, pero sobre todo os documentos escritos. Cando negamos a evidencia do contido dun documento asinado por unha Administración, ou en calquera caso pola Intervención Xeral do Estado, estamos negando un principio básico nunha discusión e nun debate político. Cando eu exhibo un documento que avala unha transferencia da Intervención Xeral do Estado en nome do Ministerio de Medio Ambiente, Medio Rural e Medio Mariño á Xunta de Galicia en outubro do ano 2008, eu creo que iso é un documento que ten que pór de manifesto o rigor no debate. Pero sobre todo o compromiso do Ministerio e o compromiso da Xunta de Galicia debe de ser este convenio asinado entre dúas Administracións, onde as dúas Administracións comprométense; e na cláusula sexta dise que “o presente convenio producirá efecto desde o día da súa sinatura ata o 31 de decembro de 2010, non obstante poderá prorrogarse mediante a subscrición do oportuno acordo de prórroga” que evidentemente poden instar calquera das dúas partes; esta é a realidade.
¿Vostede cre que é normal que sen executar vinte e sete millóns de euros do ano 2009, se lles faga a vostedes transferencia do ano 2010?, pero este é o documento de compromiso. ¿E vostede cre que despois de ter un ano o diñeiro do ano 2009 no peto lles mandaríamos os do ano 2010 para que os seguisen tendo no peto?; ¿vostede cre, Sr. Barcia, que agora, despois destes convenios que estamos asinando estes días para os plans piloto, que van ser vostedes capaces de desenvolver e de executar eses convenios neste ano 2010?; pois xa teñen diñeiro na Xunta de Galicia; ¿Cómo quere vostede que eu non lle responda con firmeza a unha cantidade de cousas que vostede di sen o máis mínimo rigor?. O que ocorre é que con isto fixémoslles dano, pillámolos nas berzas, como os imos a seguir pillando proximamente con outras cuestións que o goberno fejooniano está pondo de manifesto ante os veciños e veciñas de todo o país”.
A moción presentada, coa emenda de engádega presentada e aceptada polo Grupo propoñente, queda da seguinte forma:
“J. M. B. F., na súa calidade de voceiro do Grupo Provincial Popular, ó aveiro da lexislación vixente, presenta, para o seu debate e aprobación se procede na vindeira sesión ordinaria que celebre a corporación provincial, a seguinte Moción, que se basea nesta
Exposición de Motivos:
A Consellería do Medio Rural elaborou un Programa de Infraestruturas no Medio Rural para os anos 2009-2010, denominado P.E.I.M. Rural 2009/2010 (Proxectos Estratéxicos de Infraestruturas no Medio Rural), que tiña como finalidade a realización de investimentos en servizos básicos para a poboación rural. 

A dotación para a realización destes investimentos é de 55,5 millóns de euros distribuídos en 27 para o ano 2009 e 28,5 para o 2010, financiándose nas dúas terceiras partes polo Ministerio de Medio Ambiente, Medio Rural e Marino (en adiante Ministerio), e pola Xunta de Galicia o terzo restante.

A situación grave que se está a producir no PEIM do 2010 é que a parte da Xunta de Galicia (9,5 millóns) está presupostada e disposta para comprometer e executar, e sen embargo, o Ministerio nin presupostou os 19 millóns de euros que lle correspondía como compromiso nin temos coñecemento que teña vontade de facelo.

Dadas as necesidades en infraestruturas do medio rural que teñen os concellos da nosa provincia, compre que tanto a Xunta de Galicia como o Ministerio de Medio Ambiente, Medio Rural e Marino cumpran os seus compromisos, xa que do contrario se lles estaría a causar un grave prexuízo así como ao desenvolvemento do rural en xeral.

Polo indicado, é polo que se solicita do Pleno da Corporación Provincial a adopción dos seguintes  acordos:
1.- Instar á Xunta de Galicia e ao Ministerio de Medio Ambiente, Medio Rural e Marino a cumprir as obrigas e compromisos adquiridos no PEIM Rural 2009/2010, de tal xeito que con cargo aos seus respectivos Orzamentos de 2010 a Xunta aporte 9,5 millóns de euros e o Ministerio de Medio Ambiente, Medio Rural e Marino 19 millóns de euros, o que permitirá que a Consellería do Medio Rural da Xunta de Galicia poida proceder á licitación, contratación e execución das obras que benefician ós concellos da provincia de Lugo na anualidade de 2010 e polo importe que o goberno bipartito da Xunta de Galicia xa comunicara no seu momento.
2.- Dar traslado destes acordos á Consellería de Medio Rural da Xunta de Galicia e ao Ministerio de Medio Ambiente, Medio Rural e Marino.
3.- Instar á Xunta de Galiza a axilizar a tramitación, licitación e execución de todas as obras incluidas no convenio asinado en setembro de 2009 para a realización das obras do PEIM, establecendo unha negociación co Ministerio de Agricultura, Medio Rural e Marino, para que se prorrogue a posibilidade de certificación e xustificación daquelas obras que non se poidan exectuar antes do 31 de decembro deste ano”.

Considerando que o asunto está suficientemente debatido o Presidente anuncia que o vai someter a votación, e verificada a mesma, da o seguinte resultado: votos válidos emitidos, 23; votos a favor, 13; votos en contra, 10. Polo que o Presidente declara aprobada por maioría a proposta presentada.



8.- Moción do Grupo Popular, relativa aos parques empresariais e á rede viaria provincial.



Dáse lectura á moción do Grupo Popular, relativa aos parques empresariais e á rede viaria provincial,  que di o seguinte:

“J. M. B. F., na súa calidade de voceiro do Grupo Provincial Popular, ó aveiro da lexislación vixente, presenta, para o seu debate e aprobación se procede na vindeira sesión ordinaria que celebre a corporación provincial, a seguinte Moción, que se basea nesta 

Exposición de Motivos:
Nos últimos tres anos e medio de goberno da Deputación provincial é máis que evidente a parálise da Deputación en relación cos parques empresariais e polígonos industriais e tamén en canto á consolidación da rede viaria provincial.

Estes dous aspectos son fundamentais á hora de aborda-la vertebración da provincia, algo prometido polo bipartito provincial e que non se levou á práctica ata o momento.

Polo indicado, é polo que se solicita do Pleno da Corporación Provincial a adopción dos seguintes acordos: 
1º.- Os presupostos da Deputación para o 2011 incluirán de forma explícita un programa de temporalización da posta en marcha dos parques empresariais agora mesmo en construcción así como unha programación sobre aqueles contemplados nas previsións de Suplusa que todavía non están en construcción.

2º.- Os presupostos da Deputación para o 2011 incluirán un programa de actuación na rede viaria provincial, redefinindo o actualmente en vigor plan de mantemento da rede viaria provincial de forma que se especifiquen as estradas nas que se vai a actuar, cómo e en qué tramos.
Intervén o Sr. Deputado D. J. G. B., en representación do Grupo Popular, no seguinte sentido:
“Creo que aquí hai que ser claros. Programación de SUPLUSA durante estes tres anos e medio, os feitos son claros; por iso nós pedimos que nos Orzamentos da Deputación para o ano 2011 onde se van a incluír os de SUPLUSA, inclúase de forma explícita unha programación temporal de posta en marcha dos parques empresariais que agora mesmos están en construción. Porque queremos lembrar que nestes tres anos e medio non se puxo en funcionamento ningún. E postos a abundar na falta de traballo e de efectividade levada a cabo nesta materia nestes tres anos e medio, quero dicir que aqueles que estaban previstos cunha certa prioridade dentro dos Orzamentos do ano 2010 como por exemplo Begonte, Triacastela, Chavín; a situación de Begonte é un pouco mellor que a que había hai tres anos e medio; Chavín incorporouse, nada; Triacastela incorporouse, nada; O Incio leva parado catro anos, e tamén estaba como prioritario dentro das actuacións previstas por SUPLUSA no ano 2010; Friol está exactamente igual que hai tres anos e medio. 
En definitiva a parálise neste campo é practicamente absoluta; nós podemos entender, e como xa vimos no punto correspondente e non nos parece mal, que SUPLUSA entre con outras actividades e outras actuacións, pero o que si é certo é que uns labores fundamentais que ten a Sociedade Urbanística Provincial como é a creación de solo industrial, que axuda á vertebración desta provincia, á creación de emprego, a asentar poboación, e que vertebra en realidade o noso tecido socioeconómico, o resultado é francamente negativo e aos feitos me remito. É máis, remitímonos ás hemerotecas; anuncios na Fonsagrada, cero; Triacastela, cero; Chavín, cero. Non se puxo en marcha nin un só, e é bastante grave, e a responsabilidade é da Presidencia desta Deputación Provincial que ao mesmo tempo tamén ostenta a presidencia da Sociedade Urbanística Provincial.
En canto á rede viaria provincial, resulta chocante oir algunhas manifestacións de que a rede viaria está mellor que nunca, cando resulta que a estamos volvendo marcar con spray para bachear. E resulta que agora nestes tempos actuais se gasta máis en mantemento da rede viaria provincial que antes e está bastante peor, por non dicir infinitamente peor. Polo tanto non sería peor senón que sería bastante mellor que se fixese unha modificación dentro do plan de conservación da rede viaria provincial, porque nese plan non aparece ningunha actuación en ningunha estrada, soamente se fala de tantos metros de zahorra, tantos metros de aglomerado en quente, pero non se define donde, co cal iso é moi sospeitoso.
Polo tanto, tendo en conta que a rede viaria provincial está como está, non estaría de máis que nos Orzamentos da Deputación para o ano que vén se incluisen actuacións concretas; porque teño que lembrar que dentro das obras dos célebres vinte millóns de euros dese plan especial de actuación da Deputación, que por certo hoxe houbo unha mesa de contratación pola mañá e o outro día outra, pero non van todas tampouco, faltan obras que xa se nos explicará cando se van sacar, por exemplo Marco de Alvare no Concello de Riotorto, ou os accesos ao parque empresarial de Paradela; desas obras de momento non se sabe nada. Polo tanto aquí enchémonos moito a boca por exemplo coa mellora dos accesos ao parque empresarial de Monforte, que a Presidencia da Deputación anunciou hai dous anos e aínda resulta que non tivo tempo a poder licitala, tivo tempo agora.
Cremos polo tanto que estas cuestións deberían aclararse de forma clara e nítida, porque estamos falando de rede viaria provincial por un lado e de parques empresariais por outro, que son dous dos eixes fundamentais para a vertebración socioeconómica desta provincia. Dous vectores fundamentais para asentar poboación nos municipios desta provincia; e que ademais estes dous vectores foron os eixes fundamentais do seu discurso de investidura hai tres anos e medio, este desde logo non o cumpriu”.
A continuación intervén o Sr. Deputado D. A. V. O., Voceiro do Grupo Provincial do BNG, para dicir o seguinte:

“Eu penso que uns programas de temporalización cando non depende dunha soa Administración desde logo que é complexo e sería temerario facelos, non sendo que o Partido Popular estéanos propondo isto para logo dicir que non se cumpriu. Creo que ademais na Sociedade Urbanística Provincial, obviamente que está representado o Partido Popular e sería o máis indicado facelo constar alí.

Con respecto á rede viaria, entendo que xa existe unha planificación, cousa que antes non acontecía. Creo que se remodelaron varias zonas, antes falaba delas o Sr. Barcia, e ademais coincidimos en varias mesas de contratación, e pode saber que son oito zonas, hai aforro de diñeiro e as adxudicacións fanse plurianuais. Pero para maior abundamento creo que vai tomar agora a palabra quen controla de cerca eses temas”.
A continuación intervén o Sr. Deputado D. A. G. S., Voceiro do Grupo Provincial Socialista, para dicir o seguinte:

“É curiosa esta moción do Partido Popular, porque vostedes o que tiñan que facer, se non lles gustan os plans tanto de mantemento da rede viaria provincial como o plan de construción de parques empresariais, era presentar cadanseu plans alternativos. Pero é curioso isto, a vostedes gústanlles estes plans, o único que piden non é un plan alternativo; recoñecen que hai dous plans aquí, pero o único que piden é que os concretemos, que determinemos exactamente onde imos actuar na rede viaria provincial; claro, se hai un bacje  moléstalles que vaiamos marcalos con spray, se hai un derrubo vostedes queren saber onde temos que ir coas máquinas para facer o derrubo. E eu pregúntome ¿por qué esta cuestión, Sr. Barcia?, eu creo que teño a desposta, e ímlola decir aquí en público.

Porque vostedes aplaudirán ou non criticarán cando menos o que nós fagamos, pero sin embargo irán inmediatamente a denigrar e a sacar vantaxe política alí naqueles sitios onde ao mellor por escaseza de recursos nós non podamos chegar. Esta é a gran estratexia que teñen vostedes, os do Partido Popular; non presentan plans, válenlles os nosos. E vostede estendeuse cos temas de SUPLUSA, coma se vostedes non estivesen en SUPLUSA, e non soubesen o que alí se fai, e non coñecesen as razóns polas que non se fan parques empresariais; pois coñécenas vostedes mellor que eu porque eu non estou alí.
Váleslles a vostedes os plans, tanto o Plan de mantemento da rede viaria como o Plan de parques empresariais. Por exemplo, se facemos unha obra en Xermade, vostedes aplaudirana, incluso irán alí e dirán que van facer isto na Deputación; pero se en Guitiriz, no Concello do lado, non imos facer nada, vostedes tamén se encargarán de ir a Guitiriz e criticarán esa falta de actuación do Goberno provincial.
Pero mire vostede que cousa máis curiosa, aquí temos un plan da rede viaria provincial que coñece vostede perfectamente, plurianual, para tres anos, 2010, 2011 e 2012, lle pese quen lle pese; un plan de actuación na rede viaria provincial que non se parece absolutamente en nada o que vostedes facían sen spray. Un plan, Sr. B., que ten uns recursos asignados de vinte millóns cincocentos tres mil euros, repartidos en oito zonas de actuación polos sesenta e sete Concellos da provincia de Lugo, este é o Plan, que vostedes aplauden porque non presentan un plan alternativo, non lles interesa. Un Plan desde logo con aforros importantes; un Plan con actuacións en todos os Concellos e con actuacións nos catro mil quilómetros de rede provincial que ten a provincia de Lugo. E este Plan permitiunos estar na neve neste ano que acaba de rematar; permitiunos estar nos temporais da costa; permitiunos estar nos derrubos, con spray ou sen spray, Sr. B.; e ademais a vostedes aínda non lles acabou de supurar a ferida que teñen de que chegásemos á costa nos temporais antes que vostedes, aínda se están doendo de que a través deste Plan de actuación nós, con toda celeridade e rigor, eficacia e eficiencia que se lle pode pedir a unha Administración como a Deputación Provincial, como aos Servizos de Vías e Obras da Administración provincial,  nos permitise estar presentes en todos os Concellos, incluídos os da costa.
Eu entendín que vostedes pretendían que nós nos puxésemos en contacto co meteosat para saber efectivamente cando e onde ía chover, e despois dicirlles a vostedes onde iamos actuar; ¿ou é que vostedes neste Plan plurianual queren que incorporemos os partes meteorológicos cunha proxeción de dous ou tres anos para despois poñerlles a donde temos que ir porque alí vai chover ou nevar ou vai haber xistra?; isto, Sr. B., é realmente incrible.

E logo, xa se dixoo o Sr. V., e eu estou de acordo, cando hai actuacións que dependen de dúas Administracións Públicas necesítase cooperación e consenso, e ao mellor hai problemas que impiden que esas actuacións se leven a cabo. E eu insisto, ¿pero non están vostedes en SUPLUSA para saber qué é o que ocorre cos parques?, desde problemas de figuras urbanísticas hasta problemas de planeamento de todo tipo, son os que están impedindo que se avance no plan de construcción de parques empresariais.

É curioso isto, vostedes aplauden os nosos plans, pero aquí non traen un plan alternativo, e queren que poñamos no Orzamento onde imos actuar e cando porque vai vir unha xistra enorme, pois isto non podemos dicilo, Sr. B.. Así é como se explica que vostedes, nesta propaganda que fan da Xunta de Galicia estes días nos medios de comunicación, que vergonza lles debia  dar esta listaxe que parece a pedrea do sorteo do xoves; así explícase que vostedes poñan aquí, despois de pór parque de Baamonde e outros máis, un capítulo que di “parques empresariais e outros programas de vivenda, 10.030.000 euros”; claro, isto é unha técnica orzamentaria que ten por obxectivo non fracasar despois na xestión política durante o ano seguinte, e ao mesmo tempo marcar os tempos do propio investimento; isto é tan obvio que vostede debería de sabelo. ¿Nestes dez millóns trinta mil euros, está a vivenda protexida de Monterroso e algunha que teñen solicitado en Becerreá e nalgún outro sitio máis?, ¿Por qué non o puxeron vostedes ahí?; faime vostede moita graza, Sr. B.”.
Intervén o Sr. Deputado D. J. G. B., en representación do Grupo Popular, no seguinte sentido:

“Patético foi vostede cando resulta que para desviar a atención do que realmente estamos falando pillabana recortes de xornais, podía pillar os que fai o seu Presidente sobre o Km0 ou pillarlle o xornal ao irrespectuoso do Sr. M. que está ao seu lado.

Mire, deixese de anuncios en prensa e fale do que ten que falar. Esta relación que ve aquí está incluída nos Orzamentos da Deputación no presente ano, é a previsión de parques empresariais de SUPLUSA para o presente ano; esta previsión non a fixeron vostedes, foi o anterior equipo de goberno da Deputación; e todos, absolutamente todos os parques empresariais feitos por SUPLUSA puxéronse en marcha na época do anterior equipo de goberno da Deputación, vostedes non puxeron en marcha ningún; e isto é o que lles doe, e é o recurso que vostede usou de saír por peteneras e dicir algo que aquí non vén a conto. E non me pregunte vostede polas vivendas de Monterroso, móvase, que cando o quere facer aínda lle sae bastante ben.
No referente ao plan de estradas provinciais, voulle a dar un anuncio, ao mellor a vostede non lle toca ningún quilómetro de aglomerado en quente para o presente ano no seu Concello, entérese ben. E non deixa de ser sorprendente que aleguen vostedes que hai un Plan precioso a tres anos, 2010, 2011 e 2012, e resulta que ese mesmo argumento o esgriman para facer as transferencias da Xunta á Deputación. Mire, hai un principio básico na política, e é a coherencia, e vostedes son uns incoherentes.

Falando de estradas, ¿cantos quilómetros de aglomerado en quente lle puxeron a vostede en Monterroso durante os últimos tempos?, ¿un quilómetro?, ¿un quilómetro e medio?, pois xa lle adianto que seguramente non lle poñan moito mais neste ano e no ano que ven; a partir do ano que ven vai ser outro cantar, tamén llo adianto.

Na rede viaria provincial, Sr. G., e vostedes sábeno perfectamente, fixérono vostedes; nós non temos que presentar ningún plan alternativo, porque quen gobernan son vostedes e son os que teñen a responsabilidade de presentar os plans e de cumprilos, e de presentar uns plans que garantan ao conxunto dos cidadáns desta provincia unha igualdade de oportunidades; e esa igualdade de oportunidades non a hai, porque se lle paso os datos de aglomerados en quente feitos nuns Concellos e noutros, o resultado é abrumador cara a un lado. É máis, os tramos de aglomerado en quente son realmente ridículos, hai tramos dun quilómetro e incluso de menos. Polo tanto o que pedimos é que se faga unha planificación axustada, o que dicía o Sr. M. antes e o que  dixo durante moitas oportunidades, fagase un plan axustado onde os tramos de aglomerado en quente se fagan onde realmente se necesita e non cumprindo criterios de clientelismo e caciquis, e onde hai que facer desbroces faganse en condicións e non tramos pequenos de acordo con criterios clientelares e caciquis”.
De seguido intervén o Sr. Deputado D. A. V. O., Voceiro do Grupo Provincial do BNG, no seguinte sentido:

“O Partido Popular gobernou aquí durante vinte e catro anos, e desde logo temos unha rede viaria provincial longuísima, das máis longas; o Partido Popular que gobernaba aquí nunca pensaba cando abría unha estrada, ao mellor non sei se por criterios clientelares, se pensaba despois o custo do mantemento, pero tampouco se preocupaba, cando tamén gobernaba na Xunta, de facer propostas para transferir esas estradas e sacarlle un peso á Deputación; pero claro, quen lideraba o Partido Popular aquí parecía ser un imperio desta provincia e necesitaba as súas estradas tamén para iso, entón de aí vén a situación da rede viaria provincial actual; e co que hai creo que se está xestionando o mellor que se pode esa rede viaria provincial. Por iso o Partido Popular é o menos indicado para dar leccións de como se xestiona a rede viaria provincial”.
Intervén o Sr. Deputado D. A. G. S., Voceiro do Grupo Provincial Socialista, no seguinte sentido:

“O primeiro que lle teño que dicir, non sei os quilómetros de aglomerado en quente que tocan en Monterroso, non o sei, pero o que lle podo dicir claramente é que eu estou absolutamente satisfeito coa actuación da Deputación Provincial de Lugo no Concello de Monterroso, que veu a reparar unha débeda histórica dos longos anos de goberno do Partido Popular nesta Deputación, que se esqueceu absolutamente de Monterroso, polo menos desde que eu son Alcalde, e a Deputación non apareceu para nada por Monterroso agás algúns Plans onde efectivamente me correspondería como outros Concellos, pero obras deste tipo nin a primeira.
En segundo lugar a moción di “un programa de temporalización”, e despois di tamén “un programa de actuación na rede viaria provincial redefinindo o actualmente en vigor”, isto é o que di. Vostede o que quere é que nos Orzamentos poñamos onde imos actuar, porqué razón imos actuar e con canto financiamento; o compromiso, Sr. Barcia, da Deputación Provincial a través do Orzamento que aprobemos, vai ser un compromiso de financiamento, pero logo despois indubidablemente, porque hai que concertar con outras Administracións, non podemos estar abocados ao fracaso porque hai moitos Concellos que non responden precisamente nos plans de parques empresariais por falta incluso de planeamento urbanístico; non podemos fracasar, Sr. B.; e non me diga vostede isto porque vostede sábeo perfectamente xa que está en SUPLUSA.
E mire, este que lle mostro é o Plan que estamos facendo de rede viaria provincial, e isto é arranxar os desaguisados que vostedes estiveron facendo ao longo deste tempo pola provincia de Lugo, onde hai barro estámolo transformando en aglomerado en quente, mañá mediremos e dirémoslle os quilómetros que facemos. Este é o Plan de mantemento de rede viaria provincial que estamos facendo nós, que o coñecen os Concellos, os Alcaldes e os veciños e veciñas da provincia de Lugo”.
Considerando que o asunto está suficientemente debatido, o Presidente anuncia que o vai someter a votación, e verificada a mesma, da o seguinte resultado: votos válidos emitidos, 23; votos a favor, 10; votos en contra, 13. Polo que o Presidente declara rexeitada por maioría a proposta presentada.



9.- Conta de información económica da Deputación e do Inludes a 30 de xuño de 2010.


Dáse conta da información económica da Deputación e do Inludes a 30 de xuño de 2010, que textualmente di o seguinte:

“Conforme ao estabrecido no artigo 207 do R.d.l. 2/2004, de 5 de marzo, polo que se aproba o texto refundido da lei reguladora das facendas locais, nas regras 105 e 106 da Orden 4041/2004, de 23 de novembro, pola que se aproba a instrucción do modelo normal de contabilidade local e a base 31 das de execución do orzamento, dase conta ao Pleno da Deputación de Lugo da información da execución dos orzamentos e da situación da tesourería a 30 de xuño de 2010, co seguinte detalle:

INFORMACIÓN ECONÓMICA DA DEPUTACIÓN DE LUGO A 30-06-2010

1. Execución do orzamento de ingresos correntes:


-Previsións iniciais
118.708.300,00


-Modificacións
85.138.619,69


-Modificacións financiadas con remanente de tesorería
61.609.821,65


-Previsións definitivas
203.846.919,69



-Dereitos recoñecidos netos
41.728.288,46


-Recaudación neta
39.919.288,07


-% de dereitos recoñecidos netos sobor previsións  definitivas
20,47 % 


-% de dereitos recoñecidos netos sobor previsións definitivas


axustadas (agás modificacións financiadas con remanente de


tesorería)
29,34 %


-% de recaudación neta sobor dereitos recoñecidos netos
95,66 %

2. Execución do orzamento de gastos correntes e das suas modificacións:


-Créditos iniciais
118.708.300,00


-Modificacións orzamentarias
85.138.619,69


-Créditos definitivos
203.846.919,69


-Gastos comprometidos
116.634.596,72


-Obrigas recoñecidas netas
41.803.944,66


-Pagos orzamentarios realizados
38.932.345,71


-% gastos comprometidos sobor créditos definitivos
57,22 %


-% obrigas recoñecidas sobor créditos definitivos
20,51 %


-% de pagos realizados sobor obrigas recoñecidas netas
93,13 %

3. Execución do orzamento de ingresos de exercicios pechados:


-Ingresos realizados
1.067.126,81


-Dereitos pendentes de cobro
20.261.117,53

4. Execución do orzamento de gastos de exercicios pechados:


-Pagos realizados
9.914.237,94


-Obrigas pendentes de pago (O+P)
1.102.941,25

5. Movementos e situación da Tesourería:


-Existencia en Tesourería a 01-01-10 (metálico)
117.594.222,69


-Existencia en Tesourería a 01-01-10 (valores)
9.702.060,80


-Cobros orzamentarios
40.982.913,20


-Pagos orzamentarios
48.851.487,33


-Cobros non orzamentarios (metálico)
57.048.133,81


-Cobros non orzamentarios (valores)
830.209,91


-Pagos non orzamentarios (metálico)
56.283.575,88


-Pagos non orzamentarios (valores)
2.560.193,32


-Cobros recursos de outros entes (metálico)
7.571.561,12


-Pagos recursos de outros entes (metálico)
19.202.785,66


-Existencia en tesourería a 30-06-10 (metálico)
98.858.981,95


-Existencias en tesourería a  30-06-10 (valores)
7.972.077,39

INFORMACIÓN ECONÓMICA DO INLUDES A 30-06-2010

1. Execución do orzamento de ingresos correntes:


-Previsións iniciais
14.007.383,49


-Modificacións
7.840.981,93


-Modificacións financiadas con remanente de tesorería
1.599.062,75


-Previsións definitivas
21.848.365,42


-Dereitos recoñecidos netos
405.926,40


-Recaudación neta
386.945,82


-% de dereitos recoñecidos netos sobor previsións  definitivas
1,86 % 


-% de dereitos recoñecidos netos sobor previsións definitivas


axustadas (agás modificacións financiadas con remanente de


tesorería)
2,01 %


-% de recaudación neta sobor dereitos recoñecidos netos
95,32 %

2. Execución do orzamento de gastos correntes e das suas modificacións:


-Créditos iniciais
14.007.383,49


-Modificación orzamentarias
7.305.883,71


-Créditos definitivos
21.313.267,20


-Gastos comprometidos
12.992.236,81


-Obrigas recoñecidas netas
3.480.370,01


-Pagos orzamentarios realizados
3.229.099,28


-% de gastos comprometidos sobor creditos definitivos
60,96 %


-% de obrigas recoñecidas sobor créditos definitivos
16,33 %


-% de pagos realizados sobor obrigas recoñecidas netas
92,78 %

3. Execución do orzamento de ingresos de exercicios pechados:


-Ingresos realizados
28.768,21


-Dereitos pendentes de cobro
2.018.664,84

4. Execución do orzamento de gastos de exercicios pechados:


-Pagos realizados
752.028,84


-Obrigas pendentes de pago (O+P)
120.428,14

5. Movementos e situación da Tesourería:


-Existencia en Tesourería a 01-01-10 (metálico)
10.284.930,49


-Existencia en Tesourería a 01-01-10 (valores)
112.725,33


-Cobros orzamentarios
415.714,03


-Pagos orzamentarios
3.981.128,12


-Cobros non orzamentarios (metálico)
382.036,31


-Cobros non orzamentarios (valores)
269.365,27


-Pagos non orzamentarios (metálico)
413.319,37


-Pagos non orzamentarios (valores)
12.116,44



-Existencia en tesourería a 30-06-10 (metálico)
6.688.233,34


-Existencias en tesourería a  30-06-10 (valores)
369.974,16


O Pleno da Corporación quedou enterado.


10.- Conta das Resolucións da Presidencia, adoptadas durante o mes de setembro de dous mil dez.
Dada conta das Resolucións da Presidencia adoptadas durante o mes de setembro de dous mil dez, transcritas ao Libro de Resolucións do ano dous mil dez, nos folios 2927 á 3323. O Pleno da Corporación Provincial quedou enterado.



11.- Comunicacións da Presidencia.



Non se presentan.


12.- Rogos e Preguntas regulamentariamente formulados.

Non se formulan polos señores Deputados.
E non habendo máis asuntos de que tratar, levantouse a sesión sendo as dezanove horas do día de referencia, de todo o cal eu, Secretario, certifico.

